
Li bakurê Kurdistanê rojeva sereke ya siyaseta demo‐
kratîk û saziyên mafên mirovan ‘cezayê dîsiplînê’ yê 
qedexekirina hevdîtina parêzer/malbatê yê li Rê‐
berê PKK’ê Abdullah Ocalan hatiye birîn, rastî hêrsa 
gelê kurd a tund hat... Adar Şaman / R.2

Vîna kurdan tê ‘cezakirin’ 
Di perwerdeyê de malbat, dibistan û jîngeh 

(hawirdor/derdor) sê karîgerên (faktorên) bingehîn 
in. Hersê berdewamiya hevdu ne, bandor li hevdu û 
serhevdu dikin. Ez dê di vê nivîsa xwe de, di perw‐
erdeyê de li ser girîngî û rola...  Amed Tîgrîs / R.5

Di perwerdeyê de rola jîngehê
Wezîrê Karên Derve yê Îmaratên Yekbûyî yên 

Ereb Şêx Abdullah Bin Zayid Al Nehyan serdana 
Şamê kir û bi Serokê Sûriyeyê Beşar El‐Esed re 
hevdîtin pêk anî. Serdana wî li Rojhilata Navîn 
wek "dîrokî" hat... Kurdistan Lezgiyeva  / R.7

Kî, çima Sûriyeyê ji tecrîdê derdixe?

25ê Teşrîna Peyêne 2021î Swêd de 
tarîxêk newe nûsîya. Reya yewine 
bi ke cinîyek zê serokwezîr ameye 
weçînayîş. Parlamento de weçîna‐
yîş pêk ame û Magdalena Anders‐
son ya partîya Soysale ya 
Demokrate zê serokwezîre ameye 
weçînayene. Badê vengdayîşî, mî‐
yanê koalîsyone de nîqaş vecîya û 
partîya Keske dîyar kerde ke êy 
butçeya hukmate qabûl nêkenê. 
Partîya Keske hukmat terk kerd û 
naye bi sebebê rijîyayîşê koalîs‐
yonî. Naye ra dima serokwezîre 
Magdalena Anderssona ke tenê 
hewt saetî karê xo sero bî, îstîfa 
kerde. Naye ra dima 29ê Teşrîna 
Peyêne... Hêlîn Uzel / R.9

Swêdî de  
tesîrê kurdan

Nijadperestî tegeheke rojane der‐
dikeve pêşberî me ku xwedî dîro‐
keke dûvdirêj û guherbar e. 
Lewma piranî mirov û di nav wan 
de nijadperest jî vê têgehê red 
dikin. Lê çiqas mirov vê red bikin jî 
her roj bi awayên cuda xwe nîşanî 
me dide. Bi taybet jî heke mirov di 
nav civakeke ‘xwediyê dewletê’ de 
bijî. Kesên xwe ‘xwediyê dewletê’ 
dibînin carinan bi awirên xwe cari‐
nan bi liv û tevgerên xwe herî zêde 
jî bi zimanê xwe nijadperestiyê 
dikin ku li gorî wan tişteke asayî ye. 
Ji ber ku nijadperestî bi amûrên 
dewletê yên îdeolojîk tê fêrkirin û 
civakê kontrol dike, êdî dibe parçe‐
yek ji jiyana... Hisên Çatikkaş / R.8

Nijadperestiya 
kes û dewletan

Ev der sûrên Amedê ne. Ev 
dîwarên qayîm ku bi hezarê salan 
e li ser piyan e, bi kevirên bazalt 
hatiye honandin. Ev kevir remzek 
giranbuha yê Amedê ye… Taybet‐
mendiyên Kurdistanê bi hejmart‐
inê naqedin. Dîsa em ê behsa 
girîngiyeke wê bikin ku bingeha 
berhemên giranbuha ye. Gelek 
cihên dîrokî hene ku di her gera 
xwe de mirov bi mîmariya wan 
şaşwaz dibe. Di bîranînên me de 
cih digirin, dibin parçeyek ji jiyana 
me.  Lê em lê fikirîn ku bingeha 
wan mîmariyan çawa ye an jî ke‐
virên wan mîmariyan ji ku tên û 
çawa peyda dibin? Rengên Welat 
vê... Bêrîvan Karatorak / R.12

Kevirên  
Amedê

Tê zanîn ku îro şoreşa li Rojava pêkhatî û avakirina Rê‐
veberiya Xweser bi pêşengtiya jinan pêk hat û ev yek 
îro di rojeva Rojhilata Navîn, Amerîka Ewropa û gelek 
welatên din de ye. Heta niha gelek nivîskar, aktivîst û 
feylezofên cîhanê têkildarî tevahiya şoreşa li Rojava 
gelek tişt nivîsîn û gotin. Hê jî tînin ser ziman. Yek ji van 
kesan jî Profesora feminîst  û hunermenda ji Domînîkê 
Ochy Curiel Pichardoyê ye ku di çerçoveya... R.6

‘Ez heyrana têkoşîna jinên Rojava me’
Zext me natirsîne sor dike
Dema pirsgirêka kurd bi riya diyalog û guftûgoyê çareser 
bibe dê bi xwe re gelek birînan derman û pirsgirêkan ça‐
reser bike. Berdewama polîtîkaya hişk û tundiyê fêda xwe 
tune ye û nakokiyên hene kûrtir û zêdetir dike. Rojname‐
ger Zarathustra Acat pirsên me bersivandin û got: Ez ji he‐
rêma Tora Evdînê, Darê me... Hevpeyvîna Rizoyê Xerzî / R.4

Wexta zar û ziman der barê jinên 
kurd ên muzîkjen de bikeve nav 
tevgerê, divê jin û muzîk di qalibê 
zimanê kurdî de li ber çavan bê 
girtin. Gelê kurd tevî ku di dirêja‐
hiya dîrokê de gelek êş û elem dî‐
tine û bi gelek zehmetî û 
dijwariyan re rû bi rû mane; her‐
tim weke elmas, gewher, morî û 
mercanekê di nava dilê Rojhilata 
Navîn de jiyîne. Di  nava gelên 
din... Sayime Xakpûr / R.11

Li rojhilatê Kurdistanê muzîk û jin  
Di vê lîsteya welatên Rojava û Amerîkayê 
de hema bêje hemû tevgerên ku têko‐
şîna rizgariya neteweyî dikin, tê de cih 
digirtin. Heta beriya çend salan jî tevî 
têkliyên xurt ên van welatan bi partiyên 
başûrê Kurdistanê yên wekî PDK û YNK’ê 
re, ev partî bixwe jî di wê lîsteya terorê 
de cih digirtin. Tevî ku ji salên 70’yî de 
têkliyên DYA û welatên Rojava bi van 
herdu partiyan re hebûn hê nû beriya 4‐
5 salan navê wan herdu partiyên kurdan 
ên başûrê Kurdistanê ji nav lîsteya xwe 

ya terorê derxistin.  Ji destpêka tevgera 
rizgariya gelê Kurdistanê û çalakbûna 
Partiya Karkerên Kurdistanê li Tirkiyeyê 
yan ku ji destpêka salên 90’î de welatên 
Rojava û Amerîkayê navê PKK’ê xistiye 
nava lîsteya xwe ya rêxistinên terorê. Bi 
rastî ji tevgerên vê partiyê wêdetir ew li 
ser daxwaza dewleta tirk di vê lîsteyê de 
hatine bicihkirin. Ji ber di wê demê de 
pêwendiyên gelekî xurt di navbera Tir‐
kiye û DYA û welatên Rojava de hebûn. 
Lewre sedema....  Hisên Omer / R.7

‘Çima PKK di lîsteya terorê de ye?’

Mêrê Xurifî Kewê Redkan  /  R.10

Kurd li dijî tecrîdê têdikoşin 
Kurdên li derveyî welat li Stras-
bourgê ji bo biryara Dadgeha 
Mafê Mirovan a Ewropayê 
(DMME) ya derbarê Rêberê PKK’ê 
Abdullah Ocalan de ji aliyê Kon-
seya Ewropa ve pêk bê, dest bi 
çalakiya nobedê ya 17 rojan 
bidome kir. Çalakgeran bang li 
saziyên Ewropayê kirin ku zextan 
li Tirkiyeyê bikin, da ku biryara 
DMME’yê pêk bînin. Li aliyê din jî 
Parlamenterên HDP'ê ji bo biçin 
Îmraliyê serdana Komîsyona 
Lêkolînê ya Mafên Mirovan kirin. 
Desteya Wezîran a Konseya Ewro-
payê, biryara Dadgeha Mafê 
Mirovan ya Ewropayê ya di sala 
2014’an de derbarê cezayê 
girtîgehê yê heta hetayî ya têkil-
darî Rêberê PKK’ê Abdullah 
Ocalan de ku Tirkiyeyê pêk neanî, 
piştî heft salan xiste rojeva xwe. 
Civîna li avahiya Konseya Ewropa 
ya li Strasbourgê 30’yê mijdarê 
destpê kir û di 2’yê kanûnê de bi 
dawî bû. Komîteya Wezîran a 
Konseya Ewropayê di çarçoveya 
biryarên Dadgeha Mafên Mirovan 
a Ewropayê de ji Tirkiyeyê xwest 
ku derbarê Rêberê PKK’ê Abdul-
lah Ocalan de heta îlona 2022’yan 
agahiyekê... R.3

Li bakurê Kurdistanê rojeva sereke ya siya‐
seta demokratîk û saziyên mafên mirovan 
‘cezayê disîplînê’ yê qedexekirina hevdî‐
tina parêzer/malbatê yê li Rêberê PKK’ê 
Abdullah Ocalan hatiye birîn, rastî hêrsa 
gelê kurd a tund hat. Helwest û hesasi‐
yeta gelê kurd a derbarê Îmraliyê de em ji 
dîroka têkoşîna 22 salên dawî dizanin. 
Dema mijar dibe tenduristî, ewlehî û aza‐
diya fizîkî ya Abdullah Ocalan, kurd tu carî 
bêdeng namînin. 

Divê ji îro û şûnde armanca ewil a se‐
reke ya siyaseta demokratîk rakirina tec‐
rîda li Îmraliyê be. Bingeha tevahî 
qeyranên aborî, siyasî, civakî, exlaqî û qir‐
kirina li dijî jinan a li Tirkiyeyê tê kirin, çav‐
kaniya xwe ji polîtîkaya tecrîda li Îmraliyê 
digire. Heta deriyê zindana Îmraliyê neyê 
vekirin dê pêşiya siyaseta demokratîk jî 
venebe. Bi rûxandina tecrîda li Îmraliyê re 
dê ewlehî/aramî li welat şîn bibe. Gelo 
desthilatdarî bi birîna ‘cezayê disîplînê’ çi 
plan dike? Gelo difikire dê kurd li hember 
vê destdirêjiyê bêhelwest bibînin? Baş tê 
zanîn ku hêrs û xezeba ciwanên kurd di 
van demên wiha de tevlihev û bilind dibe. 
Di bîrdoziya fermî ya mêtingerên Kurdis‐
tanê de cihê kurdên  têkoşer, azadîxwaz 
qetiyen nayê pejirandin. Abdullah Ocalan, 
vîn û nasnameya kurdên azad e. Ew zihni‐
yeta ku ‘cezayê dîsiplînê’ biriye, nefreta ji 
xisleta nasnameya kurdên azad e. A ku li 
Îmraliyê tê cezakirin vîna gelê kurd e. Em 
jinên kurd, vî ‘cezayî’ weke tolrakirina ji 
xeta azadiya jinan re hatiye birîn hesap 

dikin û dibêjin; ‘heta azadiya fizîkî ya Oca‐
lan pêk neyê dê têkoşîn, berxwedan û rê‐
xistina jinên kurd li her derê cîhanê bi 
awayekî berbelav bidome.’ 

  Desthilata nijadperest çiqas ji taqet 
dikeve tecrîda ku ev 23 sal in li Girava Îm‐
raliyê didome, bi hincetên pûç û vala gi‐
rantir dike. Di bin navê ‘cezayê disîplînê’ 
de hevdîtinên malbat û parêzaran qedexe 
dike. Dixwaze bi vî awayî pêşî li ber têk‐
çûna desthilatdariya xwe ya nijatperest bi‐
gire. Erdogan her ku xwînê winda dike bi 
şidandina tecrîda li Îmraliyê, hewl dide te‐
menê xwe dirêj bike. Bi şidandina tecrîda 
li ser Abdullah Ocalan, hedef dike ku siya‐
seta demokratîk û eniya muxalîf tesfiye 
bike; Loma bi xwe li ber têkçûne ye. 

  
Ji bo çi û kê dîsiplîn? 
 Ji bo çi û kê dîsiplîn? Ev 23 sal in tevî 

hemû tecrîd/îzole, îşkence, zext, gef, ferz‐
kirina polîtîkayên qirêj ên rejima dewleta 
tirk, Îmralî ji sekna xwe ya berxwedêr gav 
bi şûnde neavêt. Bi derfetên herî biçûk, 
fersendên herî mezin ên rêya çareseriya 
pirsgirêka kurd afirand. Rêberê PKK’ê Ab‐
dullah Ocalan, tevî şert û mercên tecrîda 
şidandî di nava bêderfetiyan de destnîşan 
kir ku ew dikare vê meseleyê di nav çend 
rojan de çareser bike. Lê her carê ev hewl‐
dan li dîwarê hucreya/zindana Girava Îm‐
raliyê ket û cemidî. Ji ber ku li Îmraliyê 
berxwedan û têkoşînek bêhempa heye, ji 
ber ku Îmralî teslîmî hêzên serdest nebû, 
di rêya çareseriya pirsgireka kurd de bi 
israr e, ji ber vê her carê bi ‘cezayê dîsip‐
lînê’ dixwazin hêza Îmraliyê lawaz bikin.  

Beriya niha bi çend salan bi hinceta 
‘keştî xirabe ye’ hevdîtin dihatin astengki‐
rin. Niha jî ji her çend mehan carekê qaşo 
‘cezayê’ tolhildanê dixin meriyetê. Pêwîst 

e em nebêjin ‘cezayê dîsiplînê’, ya rast ew 
e ku jê re cezayê tolhildanê bê gotin. Divê 
em bibêjin cezayê ji doza azadiya Kurdis‐
tanê tolrakirin! Wateya vî ‘cezayê disîp‐
lînê’ ji sekna berxwedêr a li Îmraliyê bilin 
dibe, tolhildan e.   

 
Mezinkirina têkoşînê 
Ê herî dawî behsa disîplîn û edaletê 

bike ev desthilata nelirê ya AKP û MHP’ê 
ye. Edalet di bin xizmeta berjewêndiyên 
îktîdara wan de dinal e. Sedema bêewlehî, 
bêaramî û bêdisîplîniya vî welatî rejima 
AKP û MHP’ê ye. Di rûyê vê îktîdarê de de‐
mokrasî, aramî pêk nayê. Erdogan, xwe 
xistiye şûna makeqanûna bingehîn. Qanû‐
nan nas nake, disîplîna siyasî/exlaqî bin pê 
dike. Bêrêtiyê mafê xwe yê xwezayî hesap 
dike. Bûye qirniya bedana civakê.  

HDP bi piştgiriya civaka demokratîk 

a muxalîf li bajaran mitîngên girseyî li 
dar dixe. Derketina qadan a HDP’ê ji bo 
rewşa aloz a halêhazir a Tirkiyeyê di 
dilê herkesê de hêviyek nû ava kir. HDP 
di demeke ku jin li dijî tundî û tujiya 
mêr‐dewletê li qadan têkoşîna mafan 
didin, dadikeve qadan. Ji bo rûxandina 
bloka faşîst ev kêliyên herî guncav ên 
mezinkirina têkoşînê ne. 

 
Hêrsa gel 
 Her îktîdar di demên xwe yên lûtkeyê 

de dirize. Desthilatdariya rejima Erdogan‐
Bahçalî ber bi jêr ve teqlo meqlo dibe. Êdî 
her kes dizane wê dawiya vê kelha zilmê 
bi têkoşîna gelê kurd pêk bê. Rûxandin ne 
tenê ji hêla fizîkî ve, dê derûnî, giyanî, 
aborî, siyasî û tevî pergalê  serobino bibe. 
Bi derketina girseyên gel ên kolanan û bi 
berzkirina dirûşmeyên ‘Erdogan îstîfa’ dê 

ev hêrs berbelavî tevahî Tirkiyeyê bibe. 
  Desthilatdariya AKP’ê di nava tevahî 

şaneyên dewletê de xwe bi cih kir û dew‐
let xist bin serweriya berjewendiyên dest‐
hilatdariya xwe de. Civaka Tirkiyeyê mîna 
pezê ku rojê sê danan (sibê, nîvro û êvarê) 
tê dohtin, da ber doşandinê. 

 
Rûxandina tecrîdê 
Di van demên kaotîk/aloz de her kîjan 

hêz bi rêxistinkirî tev bigere, xwedî alter‐
natîf û proje be dê serkeftin a wan be. 
Hêvî bi yekbûyîna gelê kurd ava dibe. 
Hemû pirsgirekên civakî bi taybet ên jinan 
li benda çareseriyê ne. 

 Dê encama têkoşîn û berxwedana bê‐
hempa ya Îmraliyê û gelê kurd diyar bike. 
Îro kelha zilmê ya AKP û MHP’ê li ber rû‐
xandinê ye! Azadiya jinan bi rûxandina 
‘hucreya tecrîda’ Îmraliyê pêkan e.  

Li Îmraliyê vîna gelê kurd tê ‘cezakirin’

Hêvî/asoyan di çavên me de çendî xwe 
bêhêvî nedikir; lê xem û keseran li ser 
rûyê me, xwe di zikê şevê de veşartibû. 
Bêçarebûn her diçû li ser şevê serdest 
bibû. Qelereşên serdema tarî û kralên 
tazî, her şev li keleka dilê me û li ber çavên 
me, keçên ciwan, bedew, weke heyva 
çarde şevî ku mirov fedî dikir li rûyên wan 
meyze bike, bi nişka ve cihê nediyar ve di‐
birin. Ji wan hinekan, careke din qet agahî 
ji jiyan û serpêhatiya wan, nehat girtin!… 

‐Firmêskên dayê Gewrê li ser hinarkên 
rûyên dihat xwarê, bi destê xwe avêt xa‐
vika xwe ya spî rûyê xwe pakir; dema ku 
serê xwe dihejand êşa ku ji kezeba wê 
dihat û li ser rûyê wê dida der. Di ber xwe 
de jî, ji Tawisê Melek re wiha lave dikir, 
“ya xweda! Ev çi şerê man û nemanê ye”! 
Peyvên çîroka xwe ji me re bi berdewamî 
wiha domand: 

“Di zindana Badûşa de, xwarina me ya 
sibê, tenê kerteke simûn û hêkek bû. 
Caran jî êvaran şorbe didan me; lê şorba 
wan weke heriyê bû. Kesê nedixwar. Piştî 
zindana Badûşa, em weke keriyên pez mi‐
çandîn; jinên wekî min, temenmezin, ji 
nav jinên sîh û çil salî bijartin û em birîn 
Mûsilê. Berî wê rojekê, bûka min a biçûk û 
neviya min ji kelêka min birin, her du 
bûkên min ên hewî jî, birîbûn Reqayê. 
Tenê min agahiya firotina wan bihîst. Hal 
di giyanê min de nema bû. Li hemberî ci‐
vaka êzidî, şerm li ser rûyê mirovahiyê çiri‐
yabû. Xwedayên bêmaske ji bo qelandina 
me hatibû, xezebê.  Ez çi qas digiriyam jî, 
lê bê feyde bû. 

Heyam/heyama tariyê û serdema bê‐
bextiyê bû. Serçeteyên DAIŞ’ê dayê 
Gewrê, gelek dayikên pêre; mîna jinên Af‐
rîqayê ku çawa di bin mêtingeha Amerî‐
kayê de hatinbûn kolekirin, weke 
xidamtiyê heta jiyana xwe ya dawî, li 
malên mêrên spî hatibûn bikaranîn. Ji bo 
dayê Gewrê û jinên êzidî ku weke sewalan 
di sûkên Mûsil, Reqayê de hatibûn firotin, 
ew çerx hatibû dubarekirin. Serçeteyên 
DAIŞ’ê zêdetirîn deh caran dayê Gewrê bi 
taybet li malên xwe, karên herî giran pê 
dabûn kirin.” 

‐Piştî kêliyeke bêdengî ku em jî li ber 

çîroka xiyanetê, firmêskên me jî tev li fir‐
mêskên dayê bibû; lê hêvî di çavên wê de 
dibirîqî, bi berdewamî wiha got: 

“Şeva ku em gihiştin Mûsilê, ez û he‐
vala min Gulê birin maleke serçeteyê DA‐
IŞ’ê. Çetên ku em anîn Mûsilê, em 
firotibûn serteçeyeke ku jêre digotin ‘fer‐
madar Nebû’ Jixwe di dewlemendiya mala 
wî de diyar bû ku ew keseke paye bilind 
bû. Sê jinên wî û komek zarokên wî 
hebûn. Ji me re gotin ‘hûn ê hefteyekê li 
vê malê xizmeta zarokên me bikin’. Wê 
şevê ez û Gulê qet raneketin, heta bû ber‐
banga sibê, em giriyan; lê tenê fêrmisk ri‐

jandin têra vê heyama reş û bêbextiya li 
ser me de hatîkirin nebes bû. Heyyy xwe‐
dayoo! Ev çi zilm, çi zordarî, çi hovîtî bû!.. 

Piştî ku hefteya me temam bû, ez û 
Gulê, ji hev cuda kirin, ez birim li maleke 
din. Ev ji bo min û Gulê hîn êşeke din 
mezintir bû. Ez û Gulê bibûn hewrên êş 
û kederên mezin. Beyoma zilmê destên 
me ji destê hev qut kiribû. Êdî tiştek ne‐
dihat bîra min, tenê neviya min û Gulê 
dihat bîra min. Mala ku ez birimê, jina 
serçete, destanê têxist destê min û her 
firax li min dida şûştin. Û caran jî li min 
dida. Bi erebî ji min re digot ‘hûn pîsî û 
şeytan in’ Tenê min gotina wê ya ‘hûn 
pîs û şeytan in’ fam dikir… 

Nêzî mehekê di nava wê bêrûmetiyê 
ku bi serê çi beşaran de neyê, êzidî dîtin, 
mileteke din nebine. Di fermana 73’an de 
ji bo me, dinya wêran bibû. Li ser rûyê cî‐
hanê, fedî û eyb nemabû. Rondikên çavên 
min êdî ziwa bibû û min nedizanî êdî ron‐
dikên çava çi ye?! Weke darek hişk li min 
hatibû. Serçeteyên DAIŞ’ê tevî wê malê ji 
bo xidamtiyê, ez firoştibûm deh malên 
din. Yek ji yekê xiraptir û kembaxtir bû. Pir 
caran jî ji bo min bitirsîne, gotinên gelek 
xirap ji ol û baweriya me re digotin. Caran 
jî bi gotinên xwe tacîz dikirin. Rûmeta min 
a jin û dayiktiyê bi destê wan de, rastî 
gelek pêkûtiyên xirap hatibû. 

Li ser xaka pîroz Şengalê, çendî car 
mehşera qiyametê rabibû, kesê nizaniya! 
Lê gotin di cih de be qiyameta bêbextî, xi‐
yanet û rûreşiya dîrokê û şerma mirova‐
hiyê li ser civaka êzidî ya qedîm û cih û 

warê kurdên resen pêk hatibû. Fermana 
3’yê Tebaxa 2014’an bi hevkariya çeteyên 
PDK’ê pêk hatibû. Çeteyên DAIŞ’ê dîlên ku 
sûkên Mûsil, Reqa, Teleaferê, carek din 
hinek ji wan dîlan, berdîlên bazarên cuda 
firoştibûn ‘pêşmergeyan’...” 

‐Her sê bûkên dayê Gewrê bi destên 
şervanên YPG û YPJ’ê hatibûn rizgarkirin; 
lê naviya wê Rihan, hîn di destê çeteyên 
DAIŞ’ê de ye. Dayê Gewrê bi hêviyke 
mezin, bi taqet û quweta Tawisê Melek, 
dibêje, Rihana min jî wê bi destê şervanên 
YPG û YPJ’ê bê rizgarkirin, bi hêvî, careke 
din kêliyên çîroka xwe berdewam kir. 

“Kêliya ku min agahiya kuştina Heyder 
bihîstibû, çokên min ji ber min ve ne ra‐
dibû û hişê min di serê min de çûbû. Çî‐
roka kuştina Heyder, koma mêrên êzidî, 
hîn zêde eyba mirovahiya mezintir kiribû. 
Qaşo ‘Pêşmergên PDK’ê’ ji mêrên gundê 
Gir Zerkê, Koço û Sibaya Şêxidir gotibûn; 
Bi sozdayîna ku ‘em ê we ji çeteyên 
DAIŞ’ê biparêzin’ çekên wan jê girtibûn; 
lê belê li wan xayîn derketibûn, weke 
pezê bêşivan, xistibûn lep û devê gurên 
çeteyên DAIŞ’ê. Çetên DAIŞ’ê bi zora ku 
hûn ê bibin misliman, bi dilên reş, çavên 
sor fermana wan înandibûn!…  

Dema ku gotegotên kuştinên mêrên 
êzidî hatibûn guhê me, serçeteyeke DA‐
IŞ’ê xwe nêzî min kir û got ‘ji ber pîrbûna 
we her çi qasê qîmeta we nebe jî, lê dîsa 
jî me we pereyeke baş firot. Kesên we fi‐
rotin me, em carek din we difiroşin 
wan.’ Bi acizî didanên xwe li me qîç kirin 
û gotin ‘Xwe amade bikin hûn ê biçin 
Duhokê’. Bi vê bêbextiya xiyanetê, çete‐
yên DAIŞ’ê gelek jinên weke min temen‐
mezin, bi planên veşartî û berdîlên 
bazarên qirêj firotin ‘pêşmergeyan’. Piştî 
Duhokê yekser em hatin cih û warên 
xwe Şengalê.” (dawî) 

Adar Şaman

Leyla Lorîn Şerma mirovahiyê

Kurdên derveyî welat li Strasbourgê ji 
bo biryara Dadgeha Mafê Mirovan a 
Ewropayê (DMME) ya der barê Rêberê 
PKK’ê Abdullah Ocalan de ji aliyê Kon‐
seya Ewropa ve pêk bê, dest bi çalakiya 
nobedê ya 17 rojan bidome kir. Çalak‐
geran bang li saziyên Ewropayê kirin ku 
zextan li Tirkiyeyê bikin, da ku biryara 
DMME’yê pêk bînin. 

Desteya Wezîran a Konseya Ewro‐
payê, biryara Dadgeha Mafê Mirovan 
ya Ewropayê ya di sala 2014’an de der‐
barê cezayê girtîgehê yê heta hetayî ya 
têkildarî Rêberê PKK’ê Abdullah Ocalan 
de ku Tirkiyeyê pêk neanî, piştî heft 
salan xiste rojeva xwe. Civîna li avahiya 
Konseya Ewropa ya li Strasbourgê 
30’yê mijdarê destpê kir û di 2’yê ka‐
nûnê de bi dawî bû.  

 
Salek dem da Tirkiyeyê 
Komîteya Wezîran a Konseya 

Ewropayê di çarçoveya biryarên 
Dadgeha Mafên Mirovan a Ewropayê 
de ji Tirkiyeyê xwest ku derbarê Rêberê 
PKK’ê Abdullah Ocalan heta îlona 
2022’yan agahiyekê bide. Însiyatîfa “Ji 
Ocalan re Azadî” jî di çarçoveya 
pêngava “Dem Dema Azadiyê” de, bi 
dirûşmeya ”Wê azadî bi ser bikeve, ji 
bo Ocalan bikeve tevgerê” li ber 
avahiya konseyê dest bi çalakiya 
nobedê ya 17 rojan bidome kir.  

Kurdistanî ji saetên sibehê ve li ber 
avahiya Konseya Ewropayê kom bûn û 
konê çalakiyê vedan. Di roja ewil de 
koma ji 100 kesan ku ji Siwîstreyê 
hatibûn çalakiyê dewr girt. Pankartên 
wekî, ”Rêberê Gelê Kurd Birêz 

Abdullah Ocalan, ji 15’ê Sibata 1999’an 
ve li Îmraliyê girtiye, agahî jê nayê 
girtin” û bi 9 zimanan dirûşma, ”Wê 
azadî serbikeve” hatin vekirin. Çalakger 
posterên mezin ên Ocalan û nivîsên 
banga, ”Bikeve tevgerê” li saziyên 
Ewropayê kirin, daliqandin. 

Hevserokên Kongreya Civaka De‐
mokratîk ên bi zimanê kurdî û tirkî da‐
xuyanî xwendin. Di daxuyanî de 
xwestin bêdadiya li Îmraliyê bi dawî 
bibe û bang li Konseya Ewropayê kirin 
ku biryara Dadgeha Mafê Mirovan a 
Ewropayê pêk bîne.  

Çalakiya li ber avahiya Konseya Ew‐
ropayê berdewam dike. Çalakî dê her 
roj ji aliyê kurdistaniyên li welatekî Ew‐
ropayê ve bêne dewirgirtin û di 17’ê 
kanûnê de bi dawî bibe.  

 
KCDK‐E’yê banga tevlêbûnê kir 
KCDK‐E'yê ji bo berterafkirina sazi‐

yên ewropî bang li hemû kesên dilxwa‐
zên azadî û demokrasiyê kir ku tev li 
çalakiyê bibin. KCDK‐E'yê bi bîr xist Îns‐
yatîfa Ji Ocalan re Azadî ji bo ku CPT 
biryarên xwe yên sala 2020'an pratîk 
bike û berpirsyariyên xwe bi cih bîne di 
navbera 1‐17'ê kanûnê de çalakî daye 
destpêkirin û dê her roj di navbera 
saet 10:00‐15:00'an de bidome.  

 
HDP ket tevgerê  
Rêberê PKK’ê Abdullah Ocalan ji 

15’ê Sibata 1999’an heta niha li girtî‐
geha Îmraliyê tê girtin. Ji 25’ê adarê 
heta niha 8 meh in bi tu awayî agahî ji 
Ocalan nayê girtin. Dîsa agahî ji Omer 

Konar, Hamîlî Yildirim û Veysî Aktaş 
nayê girtin. Parlamenterên HDP'ê ji bo 
biçin Îmraliyê serdana Komîsyona Lê‐
kolînê ya Mafên Mirovan kirin. 

 
Hewldanên parêzeran 
Parêzerên Buroya Hiqûqê ya Sed‐

salê di 22'yê mijdarê de bi daxwaza "Bi 
Rêberê PKK'ê Abdullah Ocalan re hev‐
dîtina lezgîn bikin" û girtî Omer Hayrî 
Konar, Hamîlî Yildirim û Veysî Aktaş ên 
di şert û mercên tecrîda giran de li Gir‐
tîgeha Îmraliyê tên girtin, serî li Dad‐
geha Înfazê ya Bûrsayê dan. Parêzeran 
di serlêdanê de gotin “Ev 8 meh in 
agahî ji Ocalan û 3 muwekîlên me yên 
din nayê girtin. Derbarê jiyan û tendu‐
ristiya wan, şert û mercên girtîgehê, 
rewşa hiqûqî û tedbîrên din ên weke 
şewbê de tu agahî tune. Parêzeran ji 
dadgehê xwestin ku "rewşa negirtina 
agahiyan bi dawî bibe" û bi muwekîlên 

xwe re têkiliya fîzîkî deynin. Lê Serlê‐
dana parêzeran red kirin. Bi redkirinê 
derket holê ku derbarê Ocalan de du 
cezayên nû yên dîsîplînê hatiye dayîn. 
Dadgeha Înfazê hinceta redkirina serlê‐
danê birîna cezayê dîsîplînê nîşan da.  
Dadgehê her wiha serlêdana daxwaza 
hevdîtina malbatan jî bi hinceta ku di 
18’ê tebaxê de hevdîtina malbatê ha‐
tiye qedexekirin nîşan da.  

 
Hewldanên malbatan 
Malbata Rêberê PKK’ê Abdullah 

Ocalan û malbatên girtiyên din ên li 
Girtîgeha Tîpa F a Ewlehiya Bilind a Îm‐
raliyê di bin tecrîdeke girankirî de dimî‐
nin Omer Hayrî Konar, Hamîlî Yildirim û 
Veysî Aktaş li Meclisê civîna çapeme‐
niyê li dar xistin. Malbatan piştî li mec‐
lisê daxuyanî da, serdana saziyên 
mafên mirovan ên wekî TÎHV, ÎHD û 
OHD kirin.  

8 meh in bi tu awayî agahî ji Rêberê PKK’ê Abdullah Ocalan û 3 girtiyên din nayê girtin. Çalakî 
û têkoşîna kurd û dostên kurdan a li dijî tecrîdê li Ewropa Kurdistan û Tirkiyeyê mezin dibe 

Kurd li dijî tecrîdê li qadan e

Di salvegera 27'an a êrîşa bombeyî ya li 
ser rojnameya Ozgur Ulkeyê de, ji bo 
bîranîna rojnamevan Ersîn Yildiz ê ku di 
êrîşê de jiyana xwe ji dest da, çalakiyek 
hate lidarxistin. Bîranîn li Kadirga ya 
Stenbolê ku buroya teknîkê ya 
rojnameyê lê bû, pêk hat. Parlamenter 
û rêveberên HDP'ê Hevseroka Giştî ya 
ÎHD'ê Eren Keskîn, Hevberdevka HDK'ê 
Esengul Demîr û gelek xebatkarên 
çapemeniya azad tevlî bîranînê bûn. Di 
çalakiyê de wêneyên Ersîn Yildiz û 
dowîzên "Ev agir wê we jî bişewitîne", 
"Çapemeniya azad nikare bê 
bêdengkirin" hatin hildan. 

Hevberdevka HDP’ê Ebrû Gunay anî 
ziman ku buroyên Rojnameya Ozgur 
Gundemê yên li Stenbol û Enqereyê 

hatin bombekirin û wiha got: “Me Ersîn 
Yildiz ji dest da. Lê belê kevneşopiya ça‐
pemeniya azad bi hezaran Ersînan 
dewam dike. Biryara MGK'ê ya ku wê 
demê Ozgur Gundem weke hedef nîşan 
da, nîşaneya herî şênber a polîtîkayên 
zext, înkar û tunekirinê yên dewletê yên 
li dijî kurdan bû. Gunay anî ziman ku 
zextên li ser çapemeniya azad îro ji aliyê 
desthilatdariya AKP‐MHP'ê ve tê de‐
wamkirin û destnîşan kir ku sansur ve‐
guheriye polîtîkayeke dewletê, her roj bi 
dehan rojnamevan têne girtin, rojname 
û televîzyon têne girtin, zextên li ser 
Kurdî dewam dike. 

Piştî daxuyaniyê wêneyên Ersîn Yil‐
diz û qurnefîl danîn ber avahiya ku êrîşa 
bombeyî lê hate kirin. STENBOL 

Malbatên ku PDK’ê cenazeyên zaro‐
kên wan desteser kirine 2 meh in li 
Sêmalka kon danîne û ji bo wergir‐
tina cenazeyên zarokên xwe têdiko‐
şin. Li Rihayê jî malbata Şenyaşar 9 
meh in ji bo kujer bên darizandin û 
cezakirin Nobeda Edaletê digirin. Li 
Amedê jî malbatên girtiyan, ji bo gir‐
tiyên nexweş û girtiyên cezayê wan 
qediya ye bêne berdan li Baroya 
Amedê Nobeda Edaletê digirin.  

 
Berxwedana Sêmalka didome 
Çalakiya Meclisa Malbatên Şehî‐

dan a Herêma Cizîrê ku li dergeha 
Sêmalka ji 5’ê cotmehê ve dest pê ki‐
riye 2 meh li pey xwe hişt. Heta niha 
bi hezaran şêniyên Bakur û Rojhilatê 
Sûriyeyê û saziyên girêdayî Rêvebe‐
riya Xweser piştgiriya çalakiyê dikin. 
Ji bo hikûmeta başûrê Kurdistanê û 
PDK`ê cenazeyê Serdem Cûdî û Tol‐
hildan Raman bidin malbatan, gelek 
rêxistinên mafên mirovan bang li hi‐
kûmetê kirin. Malbat 2 meh in no‐
bedê digirin. Lê heta niha hikûmetê 
tu bersiv nedaye. Malbat jî di wergir‐
tina cenazeyên zarokên xwe de bi 
israr in.  

Berpirsa Malbatên Şehîdan a Qa‐
mişloyê Hevî Seyid, têkildarî çalakiya 
ku 2 meh in didome axivî. Seyîd anî 
ziman ku çalakiya wan 2 meh in di‐
dome û wiha got: “Piştî bûyeya Xelî‐
fanê ku 6 hevalên me di kemîna 
PDK’ê de hatin şehîtkirin, me dest bi 
vê çalakiyê kir. Ji bo em cenazeyên 
şehîdên xwe bigirin me li Sêmalka 
kon veda. Me malbatên şehîdan ev 

kod veda û em dixwazin cenazeyên 
xwe wergirin. Dayikên Aştiyê jî çûn 
ser sînor, lê hikûmeta PDK’ê bêhur‐
metî nîşanî malbatan da. Malbat jî 
çûn, lê bêhurmetiyek nîşanî malba‐
tan jî dan.”  

 
Xaça Sor jî bersîv neda 
Seyîd, anî ziman ku wan serî li 

Xaça Sor jî da û wiha got: “Me ji Xaça 
Sor xwest ku PDK cenazeyên şehîdan 
bidin malbatan. Me xwest ku Xaça 
Sor bên serdana kon bikin û daxwa‐
zên malbatan guhdar bikin. Lê heta 
niha tu bersiv ji Xaça Sor jî nehat. Tu 
bersîv ji PDK’ê jî nehat. Çalakiya kon 
berdewam dike. Heta ku cenazeyan 
radestî me nekin dê çalakiya me bi‐
dome.”  

 
Her şev nobedê digirin  
Hevî Seyid, da zanîn ku bi rojane 

hemû rêxistin û saziyên civakî yên 
herêma Cizîrê û tên serdana wan 
dikin û wiha axivî: “Hemû kesên he‐
rêma Cizîrê tên serdanê dikin. Ji bilî 
wê gelek parazvanên mafên miro‐
van, rewşenbir, nivîskar û siyased‐
medar tên serdana kon dikin û 
piştgiriyek pir mezin heye. Piştevani‐
yek pir xurt heye. Ereb jî piştgiriyek 
mezin didin çalakiyê. Heta ku ev xi‐
yanet bidome çalakiya me jî dê bi‐
dome. Banga me yekitî û aştiyê ye. Ji 
niha û şûnde têkoşîna me dê heta 
dawî dê bidome. Heta em cenazeyan 
bigirin û radestî malbatan bikin û em 
encamê bi dest bixin têkoşîna me dê 
bidome.”   

Şenyaşar 9 meh in nobedê digire 
Çalakiya Nobeda Edaletê ya mal‐

bata Şenyaşar a li pêş Edliyeya Ri‐
hayê 270 li pey xwe hişt. Malbata 
Şenyaşar her roj ji navçeya Pirsûsê 
dikevin rê û tên Rihayê li pêş edli‐
yeyê çalakiya xwe berdewam dikin. 
Ferît Şenyaşar ê derbarê nobeta ku 9 
mehên xwe temam kirin de axivî 
wiha got: “Têkoşîna me ya edaletê 
ya li pêş edliyeyê îro 9 meh li pey 
xwe hişt. Herkes baş dizane ku li Edli‐
yeya Rihayê bi awayekî aşkera bêhi‐
qûqî, bêedaletî tê kirin. Kesên li 
Tirkiyeyê qala bêedaletî û bêhiqû‐
qiyê bikin bila werin 10 deqîqeyan li 
pêş Edliyeya Rihayê bisekinin. Ku zil‐
meke çawa tê kirin û bêhiqûqiyeke 
çawa heye bibînin. Heke li Tirkiyeyê 
helal kirinek hebe divê ev li pêş Edli‐
yeya Rihayê dest pê bike. Ji bo pişte‐
vaniyê em li bendê ne ku herkes 
were vê derê.” 

 
Malbatên girtiyan zêde dibin  
Çalakiya malbatên girtiyan a ji bo 

girtiyên nexweş û girtiyên cezayên 
wan qediya ne bêne berdan, di 16’ê 
mijdarê de dabûn destpêkirin, li Ba‐
roya Amedê berdewam dike.  Çala‐
kiya ku bi 4 malbatan dest pê kir, bi 
tevlîbûna nêzî 10 malbatan berde‐
wam dike. Di çalakiyê de xizmên gir‐
tiyan, Reşahat Ada, Hasîne Guler, 
Încî Guler, Feyziye Kolakan, Saît 
Demîr, Hakki Boltan, Safiye û Abdul‐
kudus Baltaş, Yasemîn Kaya, Hazal 
Yildirim û Herdem Merwanî berde‐
wam dike. SÊMALKA 

Navenda Nûçeyan 

Kevneşopiya Ozgur 
Ulke 27 sal in ronî dike

Malbat ji bo edaletê li ber xwe didin

IMF: Dibe ku hin 
welat hilweşin
Fona Pereyan a Navneteweyî 
(IMF) bi daxuyaniyekê derbarê 
rewşa hin welatên ku aboriya 
wan têk diçe de hişyarî da û got: 
“Heke welatên  G20 hin tevdî‐
ran nestînin û barê deynên giran 
ji ser hin welatan ranekin dê 
bibe sedema rûxandina aboriya 
hin welatan.” 

Gerînendeya Giştî ya IMF’ê 
Kristalina Georgieva, fikarên 
xwe anîn ziman û wiha axivî: 
“Dibe ku em rûxandineke aborî 
li hin welatan bibînin û divê ew 
welat ji welatên G20 bixwazin 
ku wan deynên wan ji nû ve se‐
rerast bike. Belavbûna motasyo‐
nên nû yên covîtê li seranserî 
cîhanê qeyrana aborî kûrtir dike. 
Divê derziyên corona li hemû cî‐
hanê wekhev bêne belavkirin. ” 

Wekî tê zanîn bi belavbûna 
şewba Covid‐19’yê re welatên 
zengîn ên G20’ê biryar girtin ku 
deynên hin welatên xizan ji wan 
nestînin û heta sala 2020’an 
dem dabûn wan. Piştre jî vegu‐
hestin 2021’ê”. Gerînendeya 
stratîjiyên IMF Celia Pazarbaşi‐
oglu jî got ku tevî alîkariyên ku bi 
wan welatên deyndar re hatine 
kirin ji sedî 60’ê wan welatan di 
binê deynên giran de mane. 
WASHINGTON

Me derbarê rewşa mafê mirovan, kar 
û xebatên saziya Amnestyê de bi roj-
nameger û parêzvanê mafê mirovan 
Gabar Çiyan (Zarathustra Acat) re ev 
hevpeyvîn ji xwendevanên Xwebûnê 
re amade kir.  
 

Ji salên 78’an rojnamegerî û bi 
derketina derveyî welat re xebatên 
te yên mafê mirovan dest pê dike û 
nivîskarî lê zêde dibe. Heke Gabar 
Çiyan serpêhatiya xwe şîrove bike dê 
çi were bîra wî? 

Navê min Zarathustra Acat e û ji 
herêma Tora Evdînê, Darê me lê li 
Nisêbînê mezin bûme. Rojnamegeriya 
min bi nûçe‐analîzên herêmî di Roj‐
nameya Nisêbînê dest pê kir. Piştî ku 
bûm edîtorê rojnameyê, têkiliyên me 
bi rojnameyên herêmê re xurtir bûn. 
Rehmetiyê Apê Mûsa jî carna ji me re 
dinivîsî. Bandora lêkolîn, nûçe û qûn‐
cikên balkêş li civatê, zextên li ser me 
zêde kir. 

Piştî derketina derveyî welat, min 
giranî da rojnamegeriyek profesyonel 
û bi kurdî. Ji rojnamegeriyek e xurt re, 
perwerdeya pîşeyî girîng e lê ne her 
tişt e. Huner û tecrûbeya pîşeyî şert e 
û ew bi xwe re stewandin û tekûzbûnê 
tîne, disiplîna kar çêdike. Roj‐
namegeriyê dike beşek ji ruh û jiyana 
mirov. Bi xewna afirandina nûçe, 
analîzên kalîte û nû radize û berbangê 
re dide pey xewn û xeyalên xwe. Min jî 
xwest ku xewn û xeyalên xwe bi kurdî 
bibînim ziman û rengîn bikim. Biryara 
min erênî be jî, ne hêsan bû. Wê demê 
kêmbûna rojname û weşanên bi kurdî, 
meydana rojnamegeriyek e profesy‐
onel bisînor dikir.  

Perwerdeyên taybetî, roj‐
namegeriya lêkolînî xurtir û roj‐
namegeriya çandî û metbexê lê zêde 
kir. Carna jî dinivîsînim, hejmarek 
kitêbên min bi kurdî, tirkî û swêdî çap 
bûne: Asurlar Suryaniler 1‐4 (lêkolîn), 
Êşa Zirav (şano), Ji dîna dîntir‐ 
pêkenokên me (nukte), Sewdanemaya  
wenda (edebiyat/ serpêhatî) û hwd. 

Demek dirêj e bi karê mafê 
mirovan, di saziyên neteweyî û 
navneteweyî de, mijûl im. 2009‐2012 
Cîgirê Serokê Giştî ê CHAK’ê bûm. Me 
hewl da ku çarçevoya xebat û lêkolînên 
li dijî tevkujî û parastina mafê mirovan 
esas bê girtin. Da ku çalakvanên kurd, ji 
bo mafê kurdan bi hev re bixebitin û 
birîna xwe bi destê xwe derman bikin. 
Bi konferans, têkiliyên navneteweyî û 
xurtkirina lobiyê, saziyê xurt bikin. Ji 
fikrên cewaz re vekirî bin û ji çar aliyê 
welat çalakvanên mafê mirovan bikin 
endam, bêyî ku serxwebûna saziyê qels 
bibin û sazî bibe îlegal. 

Piştî wê, xebata min di Amnestyê 

de didomiya. Min, di 2017‐2020’an de 
di Komîteya Karger a Amnesty Stock‐
holmê de cih girt û weke Cîgirê Serokê 
Amnesty Stockholmê kar kir. Ji 2017’an 
Serokatiya Amnesty Koma Tirkiyeyê 
dikim û berî salekê weke Serokê 
Komîteya Rawêj a Amnesty Stock‐
holmê hatim hilbijartin.  

 
Zextek giran li ser kurdan heye, 

derbarê pirsê raporên Amnestyê û 
saziyên din ên însanî belav dibin. Lê 
helwestek wiha ku bandora piralî li 
polîtîka hişk a dewletê bike û ji 
çaraseriyek mayînde re rê veke, 
xuyanî nake. Tu vê yekê çawa 
şîrove dikî? 

Çend faktorên cihêwaz ku têk‐
iliya wê bi hev re hene, bandorê li 
pirsê dikin.  

Zext û zilma li ser kurdan ne nû ye. 
Kurd zilmê napejirînin û qîma xwe bi 
statûya berê nema tînin û roj bi roj en‐
camên baştir bi dest dixînin. Niha kurd 
li du aliyên welat azad in, saziyên 
dewletî ava dikin û rêveberiya wan 
dikin. Statûya parçeyên azad û xebata 
saziyên neteweyî bandora xwe li 
parçeyên din û têkiliyên navdewletî 
dike. Ev pêşketin, bi dewlêtên cîran re 
tirs û xofê çêdike. Di şûna ku pirsgirêka 
kurdan bi riya demokrasî û metodên 
diyalog û aştiyê çareser bikin, siyaseta 
xwe hişktir dikin.  

Nakokiyên nav herdu aliyan û de‐
factoya li başûrê mezin û biçûk, ban‐
dorê li derve jî dike. Li hêlekê dostên 
kurdan zêdetir dibin û kurd, karê têk‐
iliyên navdewletî û lobiyê bi rêkûpêktir 
dikin. Li aliyê din dewlet û lobiyên 
xêrnexwaz, bi sefaret, sazî, alîgir û 
dostên xwe ku ji hêla aborî ve derfetên 
wan hene, li pêşiya daxwaziyên însanî 
yên kurdan dibin kelem.  

Ji aliyekî din ve hiqûq û peymanên 
navneteweyî, dewletan mecbûr dikin 
ku rêz û hurmetê nîşanî mafê mirovan 
bidin. Di vî alî de pêşketin heye. Lê ban‐
dora bazirganiya nav dewletan û 
berjewendiyên aborî carna rê li ber 
pêşketinê bigire. Weke mîsal, em bêjin 
ku dewleta A endamê Yekîtiya Ewro‐
payê ye û girêdanên wê yên di hêla 
bazirganiyê de bi Îranê re baş e. Dema 
A bixwaze ‘mafê kurdên li Îranê’ bîne 
rojeva meclîsa xwe, yan Yekîtiya Ewro‐
payê, Îran dê yekser nerazîbûna xwe 
nîşan bide. Di rewşek wiha de ner‐
azînûna Îranê badorek cidî li siyaset û 
birayara A yê nake. Lê dema Îran bir‐
yara hilweşandin an kêmkirina pey‐
manên tîcarî, îhale û girêdanên aborî bi 
şîrketên A yê bîne rojevê, rewş tê 
guhertin. Armanca Îranê bêdengkirina 
A yê û kêmkirina zexta li Îranê ye.  

Mîsal her çiqasî weke pirsgirêkek ji 
tîcareta navdewletî xuyanî bike jî, ji 
hêla mexdûran weke şantaj tê dîtin. 
Divê bê gotin ku lîstikên wiha kêm 

dibin. Ji ber pirs, di tîcareta navdewletî 
de, bi hurmetgirtina pîvanên exlaqî û 
însanî ve girêdayî ye. Dema dewletên 
xêrxwaz, zextên xwe li dewletên 
zilmkar kêm dikin, helwesta wan, rê li 
ber kuştin, birîndarkirin,  bêcih û bêmal 
hiştina bi hezaran kesan vedike. Ev jî 
barek giran e.  

Her wiha pêwîst e pirsgirêka kur‐
dan li Tirkiyeyê bi metodên aştî û 
diyalogê çaraser bibe û biryarek wiha 
dê piştgiriyê ji gelek saziyên însanî û 
dewletan bigire. Lê aştî, bi xwestin û 
amadebûna herdu aliyan mûmkun e. 
Ne tenê gotin û daxuyaniyên du alî, lê 
belê çend gavên erênî li wan ferz dike. 
Kurd li ser hesasiyetên Tirkiyeyê baştir 
kur bibin û di siyasete de dê populîzmê 
kêm bikin. Tirkiyeyê jî siyaseta înkar, 
helwesta îlegalkirina partiyên kurdan û 
hişkiyê bi dawî bike û azadiya girtiyên 
polîtîk têxe rojevê.  

Weke cenabê te jî qal kir, kê‐
masiyên saziyên însanî û Amnestyê jî 
hene. Lê bi qasî ez dibînim, Amnesty di 
civînên navxweyî de kêmasî û qelsiyên 
saziyê tîne rojevê, dike cihê niqaşê û 
çareseriyan peyde dike û pêk tîne. Pir 
kar tên kirin û ev yek bandorê desthi‐
latdaran dike, lê têr nake. Carna çalak‐
van û rêvebirên Amnestyê jî dikevin 
ber êrîşên dewletan, tên girtin û di zin‐
danan de demek dirêj dimînin. Ev skan‐
dal e û li ber çavê dinyayê dibe. Lê karê 
însanî pîroz e û zexta li ser me, hejmara 
endam û çalakvanan zêde dike, çi ke‐
sekî natirsîne, berevajî me li xebatê 
sortir dike.  

 
Ji kerema xwe re qala Amnesty 

Koma Tirkiyeyê bikin. Kar û xebatên 
komê bo girtiyan û parastina mafê 
jinan çi ne?  

Koma me komeleyek e serbixwe 
ye, lê bi liqê Amnestya Swêdê ve girê‐
dayî ye û di çarçoveya destûra saziyê 
de kar dike. Têkiliyên me bi gelek par‐
tiyên Swêdê re û di meclîsa Swêdê de 
bi parlementerên di Komîsyona Têk‐
iliyên Derve re baş e. Em, salê hej‐
marek semîner û panel derbarê rewşa 
mafê mirovan li Sûriye, Iraq, Tirkiye û 
Îranê organize dikin. Beşdarî Rojên 
Mafê Mirovan dibin û semînerên bi 
swêdî, kurdî û tirkî didin. Çalakiyên ci‐
hêwaz mîna xwepêşandan û berhevki‐
rina îmzeyan û hwd pêk tînin. 
Hevdîtina bi gelek saziyên însanî û ci‐
vatî li Swêdê dikin. Mêvanên ji derve 
tên re dibin alîkar ku bi rêvebirên 
Amnestyê re rûnin, biaxifin. 

Amnesty, rewşa mafê jinan û gir‐

tiyên siyasî li Tirkiyê ji nêz ve dişopîne û 
derbarê pirsgirêkan de raporên cewaz 
diweşîne. Karê raçavkirin û amadeki‐
rina raporan ji hêla navenda saziyê ve 
tên kirin. Koma me, di çarçoveya rapo‐
ran de çalakiyên xwe plan dike û pêk 
tîne. Weke mîsal, çalakiyên me yên 
herî dawî derbarê hilweşandina 
xaniyên li Sûrê, Dayikên Şemiyê û 
rewşa mafê mirovan li Tirkiyeyê bûn. 
Hefteya pêşiya me, em ê li navenda 
Amnestyê bixêrhatina rêvebirên 
saziyên jinan ên Rojava bikin. 

Berî koronayê, li ser navê koma me 
ez û du rêvebirên Amnestiyê çûn Se‐
fareta Tirkiyeyê ya li Stockholmê û li 
meqamê sefîr, pê re axifîn û me dosyek 
derbarê mafê mirovan pêşkêşî wî kir. 
Her wiha salê çend caran li ser navê 
komê, hejmarek nameyên taybetî bi 
îngilîzî, tirkî û kurdî amade dikin û ji 
Serokomar, wezîrên Edalet û Karên 
Navxweyî re dişînin. Zimanê me erênî 
ye û li ser esasê daxwaziyên maqûl tên 
avakirin ku badorê bikin û riya diyalogê 
vekirî bihêlin. Hêviyên kesên mexdûr ji 
Amnestyê gelek in. Em saziyek însanî 
ne û divê ziman û daxwaziyên me, 
hêviyên li benda me ne bêhêvî neke. 

 
Pirsgirêkên tên pêşiya we çi ne? 
Em endamê Amnestiyê ne. Karê 

em dikin, însanî ye û di çarçova azadiya 
rêxistînî û destûra Amnestyê dibin. Bo 
me, pêşketina demokrasî û mafê 
mirovan li Tirkiye, Iraq, Îran û Sûriyeyê 
girîng e. Em dixwazin pirsgirêka kurd bi 
riya aştî û metoda guftûgoyê çaraser 
bibe. Divê helwesta me şaş neyê ter‐
cûmekirin. Kesên mîna me, bi ”parêz‐
vanê mafê mirovan (a human rights 
defender)” tên binavkirin. Di Dek‐
lerasyona Neteweyên Yekbûyî ya 
1989’an de, ji dewlet û desthilatdaran 
tê xwestin ku rêz û hurmetê nîşanî 
jkarê me bidin. Loma hêviya me toler‐
ans û fêmkirinê heye. 

Têkiliyên me bi gelek sazî û 

şexsiyetan re heye. Ew kes û sazî, der‐
barê bûyerên nû de me agahdar dikin. 
Agahdariyên rast, kin û bêalî dibin 
alîkar ku em bi lez li pirsê kûr bibin û 
rêvebirên xwe agehdar bikin. Agah‐
dariyên nerast ‘derbarê bûyer û kesên 
mexdûr’ de, baweriya heye dişkîne û 
kêm dike.  

 
Dîtina te derbarê tecrîtkirina 

Rêberê PKK’ê Abdullah Ocalan, rê‐
girtina li ber hevdîtîna parêzer û en‐
damên malbata çi ye? 

Gilî û gazinên parêzeran, kêm an 
zêde tên rojevê û bandorê dikin. 
Medya qala rexne û gazinên parêz‐
eran dike û ew yek bala saziyên mafê 
mirovan dikşîne.  

Li hêla din, Tirkiyeyê Peymana 
Mafê Mirovan a Ewropayê peji‐
randiye. Dadgeha Mafê Mirovan a 
Ewropayê di çarçoveya peymanê de, 
gilî û gazinên ji Tirkiyeyê tên dinirxîne 
û biryara xwe dide. Komîteya Ewro‐
payê ya li dijî îşkence û muameleyên 
xirap‐ CPT jî diçe Ocalan dibîne û ra‐
porên xwe pêşkêş dike. Di encamê de, 
Tirkiyeyê beşek ji daxwaziyan bi cih 
tîne û derbarê rexne û daxwaziyên 
mane bersivê dide. 

Anku, dadgeh û saziyên ku gilî û 
gazinan binirxînin, rewşê raçav bikin û 
rewşa Ocalan baştir bikin hene. Parêzer 
jî bala medya, saziyên însanî û hiqûqî 
dikşînin ser pirsê. Helbet girêdana 
pirsê, bi rewşa siyasî li Tirkiyeyê, cih û 
rola Ocalan re heye.  Her çiqas hebe jî, 
biryar û daxwaziya bikaranîna benda 
3’yem ê peymanê û daxwaziya azadiya 
Ocalan bişert, balkêş e. Bo cihanîna bir‐
yarê jî pêwîstî bi nermbûna siyasetê û 
guherînên qanûnî heye.  

Berdewama polîtîka hişk fêda xwe 
tune ye û nakokiyên hene kûrtir dike. 
Dema pirsgirêka kurd bi riya diyalog û 
guftûgoyê çareser bibe dê bi xwe re 
gelek birînan derman û pirsgirêkan 
çareser bike.  

Gabar Çiyan (Zarathustra Acat) kî ye?
Parêzvanê mafê mirovan, polîtîkar, rojnameger û nivîskarekî kurd e. Di sala 
1960’î de li Tora Evdînê, li bajarokê Estelê yê Mêrdînê hatiye dinyayê. Ji sala 

1978’an ve rojnamevaniyê dike. Di rojnameyên rojane û lokal de kar kiriye. Di 
sala 1988’an de, ji ber zexta dewletê mecbûr maye ku derkeve derveyî welat. 
Niha li Stockholmê dijî. Serokê Amnesty Koma Tirkiyeyê ye û di Miljopartiet 

(Partiya Keskan) de polîtîkvanekî çalak e. 

MIN XWEST KU XEWN Û XEYALÊN XWE BI KURDÎ BIBÎNIM

Hêza kartêker  a  ku bandorê li ser liv û 
tevgerên mirov dihêle û têkiliyên takekes 
ên civakî diyar dike xûy, kurm û hînbûyi‐
yên wî/wê yên zarokatiyê ne. Li gel liv, 
bizav û tevgerên mirov; karakter, kesayetî 
û taybetiyên mirov jî hemû di heyamê za‐
rokatiyê de pêk tên û hin bi hin dikemilin.  

Gelek taybetiyên mirov ên ku ji zaro‐
katiyê de dest pê dikin  û heta dawiya te‐
menê wî/wê westar û mayinde dimînin, 
hene. Ew taybetî, xislet û xisûsiyetên zaro‐
katiyê, wekî nivîsên ku li ser kevir hatibin 
kolandin, tu car jê naçin. 

Berî ku em mirovekî/ê  baş binasin, 
divê pêşî em mala/malbata ku zarok tê de 
mezin bûye û kesên ku ew gihandine baş 
binasin. Loma pêşiyan gotine: “Mal mek‐
teb e (dibistan e)”. Rast e; her zarok pêşî 
her tiştî ji dayîka xwe, paşê hin tiştan ji 
malbata xwe û peyre jî hindik tiştan jî 
kesên derûdora xwe hîn dibe.  

Dibe ew kesê/a ku perwerde dibe cot‐
kar, karker, karmend, dikandar, bijîişk, leş‐
ker an jî xwediyê pîşeyeke din be û dîsa 
dibe ku qet neçûbe dibistanê û xwendina 
wî/wê jî tune be. Belê kesyaetiyeke wî/wê 
ya muhkem û mayînde heye. Û ew kesa‐
yetî bi perwerdehiyê distewe.  Perwer‐
dehî her gav ne li dibistanê an jî sazî û 
dezgehên perwerdehî û hîndekariyê pêk 
tê. Ji malê bigirin heta kuçe û kolanên 
gund û bajaran; ji karxane û mezrîngeyên 
hilberînê bigirin heta bax, baxçe, zevî û çol 
û çiyayan; ji qadên werzîşê bigirin heta 
baxçeyê zarokan hemû qadên perwerde‐
hiyê ne. Bi vegotineke din, perwerdehî li 
hemû qadên jiyanê pêk tê. Û  dibistana 
herî bikêr û hînker jî jiyan bi xwe ye.  

Perwerdehiya mirov di du domanan 
de, li du qadan û bi du awayan pêk tê. 
Yek, jiyana dibistanê û ya din jî dibistana ji‐
yanê ye. Jiyana dibistanê, bi perwerdehî û 
hîndekariya honakî ya ku li dibistanê an jî li 
sazî û dezgehên perwerdehiyê pêk tê ye. 
Jiyana dibistanê tenê li hewşa dibistanê û 
di nav çar dîwarên fêrgehê de nadome. Ji‐
yana dibistanê, bi pêwendiyên hemû 
kesên ku perwerdehiyê didin û yên ku 

perwerdehiyê dibînin re têkildar e. Ew jî 
ne bes e; dibistan, gelek  zarokên cur bi 
cur ên ku malbat, netewe, civaka wan ne 
lihev û çanda wan nejihev jî li hev vedihe‐
wîne. Belê di wê navberê de, hem ji kesên 
din gelek tiştan hîn dibe û hem jî gelek tiş‐
tan hînî kesên din dike. Jiyana dibistanê, bi 
perwerdehî û hîndekariya dibistanê dest 
bi dike û heta roja ku perwerdehî û hînde‐
karî bi dawî dibe, didome.  

Dibistana jiyanê; ew jiyana ku mirov 
xwe bi xwe her tiştî jê fêr dibe an jî ew ji‐
yana ku ew bi xwe her tiştî fêrî mirov dike 
ye. Ango jiyana dibistanê, jiyan bi xwe ye. 
Jiyan mamosteya  herî hêzdar û bandor‐
dar e. Û jiyan her gav li gor pêdîvî û wa‐
teya tişt diguhere. Ew guherîn, mirov 
arasteyî hînbûnê dike. Jixwe hînbûneke bê 
perwerdehî jî ne pêkan e. 

Çalakiya mirov a sereke hînbûn e. Hîn‐
bûn ji meraqê tê. Meraq, mirov ber bi za‐
nînê, zanîn jî mirov ber bi perwerdehiyê 
ve dike. Armanca perwerdehiyê ya sereke 
ew e ku her mirov bi per û baskê xwe bi‐
fire; li ser lingê xwe bisekine û pêdiviyên 
xwe yên bingehîn pêk bîne. Kesê/a ku baş 
perwerde nebe nikare bi serê xwe tevbi‐
gere  Kesê/a ku nikaribe bi serê xwe tevbi‐
gere jî an dê ji kesên din re bibe bar an jî 
dê barê kesên din hilgire. 

Ne jiyana dibistanê û ne jî dibistana ji‐
yanê tu car valahiyê qebûl nake. Çi li sazî û 
dezgehên biserûber û domanên ku li di‐
bistanê derbas dibin û çi jî li hemû qadên 
jiyanê dibe; tu kes nikare xwe ji van herdu 
qad û pêvajoyên perwerdehiyê dûr bike. 
Hin kes li gor jiyana dibistanê, hin kes li 
gor dibistana jiyanê û hin kes jî hem li gor 
dibistana jiyanê û hem jî li gor dibistana ji‐
yanê tên perwerdekirin. Ne pêkan e ku tu 
kes ji vê yekê bê par bîmîne. Hemû qadên 
jiyanê qadên perwerdehî û hîndekariyê 
ne. Belê awa û çawaniya perwerdehiyê li 
gor şert û mercên jiyanê diguhere. Bi qasî 
ku şert û mercên perwerdehî û hîndeka‐
riyê yên erênî hene, şert û mercên per‐
werdehî û hîndekariyê yên neyînî jî hene.  

Pêkera ku di domanên perwerdehiyê 
de bandorê li ser jiyana dibistanê dike, 
hêza diyarker a dibistana jiyanê bi xwe ye 
ku di parzûna  hişê mirov re derbas dibe. 
Tekanê heyinê civakî yê ku tevê jiyana wî 
bi perwerdehiyê derbas dibe mirov e. Per‐
werdehiya mirov ji dayîkbûna wî/wê dest 

pê dike û heta dawiya temenê wî/wê di‐
dome. Heta gelek perwerdekar vê pêva‐
joyê pêşvetir dibin û bi jiyana dayik û 
dapîra mirov ve girê didin. Ango perwer‐
dehiya mirovekî/ê bi dayika dayika (da‐
pîra) wî/wê dest pê dike. Victor Hugo 
derbarê vê yekê de wiha dibêje: “Dema 
we biryar da ku hûn mirovekî/ê perwerde 
bikin û ragihînin asta şarezahiyê, pêşî  ji 
dapîra wî/wê dest bi wî karî bikin.”  Heke 
dapîra zarokekî baş perwerde bibe, dê ne‐
viya wê jî baş perwerde bibe. Ew ê zaroka 
xwe baş perwerde bike û dê zaroka wê jî 
zaroka xwe baş perwerde bike.Ango ne‐
viya/ê wê jina ku baş perwerde bûbe, dê 
nivşê li dû xwe jî baş perwerde bike. 

Lewre awa û çawaniya perwerdehiyê ji 
nifşekî derbasî nifşê din dibe. Li aliyê din jî, 
perwerdehî hem civakîbûn û şarerzabûna 
mirov  pêk tîne û hem jî  liv û bizavên 
mirov ên komelayetîbûna wî/wê diedilîne.  

Her çendî ku di navbera mirovên ku di 
heman civakê de dijîn, cudatiyên fikrî, de‐
rûnî, aborî û kevneşopî hebin jî hêmana 
herî bandordar ku jiyana mirov a rojane 
diguherîne perwerdehî ye. Bêguman di 
qada perwerdehiyê de jî hêza diyarker 
rewşa aborî ye. Ji sazî û dezgehên per‐
werdehiyê bigirin heta amûr, alav û am‐
razên perwerdehiyê; ji awa û çawaniya 
perwerdehiyê bigirin heta ast û radeya 
wê hemû bi saya aboriyê pêk tên û dişê‐

win. Ziman, çand, huner wêje, ol,  bîr û 
baweriyên mirov hemû li gor perwerde‐
hiyê û perwerdehiya mirov jî li gor rewşa 
aborî teşe digire. Civaka ku rewşa wê ya 
aborî tekûz dibe, teqez perwerdehiya wê 
jî diguhere û rade û çawaniya jiyana wê 
bilind dibe.  

Asta perwerdehiyê, bandora xwe li 
ser awa û şêwaza jiyana mirov a civakî jî 
dihêle. Belê radeya perwerdehiyê jî her 
gav nayê wateya qencî û dilpakiya mirov. 
Hêvotin û qencbûn ne heman tişt e. Li gel 
kesên neqenc ên ku li dibistanan per‐
werde dibin, kesên qenc ên ku ne li dibis‐
tanan perwerde dibin jî hene.  

Wekî ku li jor jî hate diyarkirin; çi li di‐
bistana jiyanê û çi jî li jiyana dibistanê 
dibe, perwerdehiya mirov bi her awayî di‐
dome. Perwerdehî tevgereke miqîm û 
mêsêwa ye. Cih û warekî  perwerdehiyê 
yê westar û misoger nîn e. Hemû bizav, 
çalakî û tevgerên perwerdehiyê li gor şê‐
waza jiyana civakî dişêwin. Hêmana ku 
mezringeyên serxan diyar dike jî hêza 
aborî ye. Mezringeyên ziman, çand, 
huner, muzîk, wêje û hwd. hemû li gor 
rewşa aborê teşe digirin.      

Pêkera ku bandorê li ser geşedaniyên 
civakî dike jî perwerdehî ye. Çi karê ku tê 
kirin bi saya perwerdehiyê digihîje enac‐
meke erênî. Heke perwerdehî tune be, 
karê ku dibe, demdemî, ketberê û sinêde 
ye.  Pewerdehî ji bo çi dibe bila bibe heke 
li gor rê û rêbazên zanistî pêk neyê bi ser 
nakeve. Karê perwerdehiyê ne karekî la‐
leteyîn, sinêde û çawalêhatî  ye. Û karê 
perwerdehiyê ne karê kesên tiral û çî‐
minjê ye. Ji bo çi û li kîjan qadê dibe bila 
bibe, perwerdehî ked, zanebûn, xebat û 
hewldanê divê.  

Bi rastî, li ser rûyê erdê ne kesekî ne‐
perwerdekirî heye û ne  jî kesekî ku pêdi‐
viya wî/wê bi perwerdehiyê tune be 
heye. Hemû mirovên ku li ser rûyê erdê 
dijîn, ji gelek hêlan ve tên perwerdekirin. 
Ji bo wê, hem pêdiviya her kesî bi per‐
werdehiyê heye û hem jî perwerdehî ji bo 
her karî pêdivî ye. 

Çi erênî û çi jî neyînî dibe, perwerde‐
hiya mirov an li qada jiyana dibistanê an jî 
li qada dibistana jiyanê pêk tê û didome. 
Ew perwerdehî hem awa û şêwaza jiyana 
mirov diyar dike û hem jî kesayetî, sinc, 
tevger û bizavên mirov diedilîne.  

Di perwerdeyê de malbat, dibistan û 
jîngeh (hawirdor/derdor) sê karîgerên 
(faktorên) bingehîn in. Hersê berdewa‐
miya hevdu ne, bandor li hevdu û ser‐
hevdu dikin. Ez dê di vê nivîsa xwe de, 
di perwerdeyê de li ser girîngî û rola 
karîgera jîngehê rawestim. Jîngeh bi 
xwe du beş e. Yek jê jîngeha civakî û ya 
din jîngeha fîzîkî ye. Jîngeha civakî û ya 
fîzîkî ji zarokbûnê ve bi rêya perwerdê 
heta dawiya temen li ser zanatî, kesa‐
yetî û karakterê mirov bandorên erênî 
û neyînî dikin û şop û siya xwe dihêlin.  

Divê malbat û dibistan an jî dêûbav 
û mamoste di jiyana zarokê de cî û rola 
jîngehê biçûk nebînin û ji bîr nekin. 
Malbat û dibistan bi xwe beşek ji jîn‐
gehê ne. Di nav jîngehê de, malbat, di‐
bistan, heval, tax, pîşe, war û welat jî 
hene. Jîngeh hewqas berfireh e. Jîngeh 
qadeke berfireh a perwerde û hînki‐
rinê ye, ji  hundirê mal û dibistanê dest 
pê dike, li derê mal û dibistanê dom 
dike. Zarok an şagird tiştên ku li der‐
dora xwe dibînin pêwîst e ku baş nas 

bikin, sedem, sûd û zerara wan bizani‐
bin û karanîna wan fêr bibin, parastin û 
hêjabûna wan bizanibin. 

Di vê mijarê de piranî û giraniya 
berpirsiyê dikeve ser milên dêûbav û 
mamosteyên pêşdibistan û dibistanê. 
Mamoste divê di perwerede û hînka‐
riyê de metoda ji nêzîk ber bi dûr ve bi 
kar bînin. Mînakên jîngeha ku zarok lê 
dijîn, bi çavên serê xwe bibînin, pêwîst 
e ku mamoste subyek (kirde) û obyek‐
tên (alev, tişt)  berbiçav fêrî zarokan 
bikin. Ligel wê derfet bidin zarokan tiş‐
tên ew ku li derdora xwe dibînin, 
meraq dikin bipirsin, lêbigerin û zane‐
bûna xwe zêde û geş bikin. Mamoste 
mijarên balkêş pêş wan bike ku zarok 
bi meraqdarî motife bibin û ji dersê 
hez bikin. Berdewamiya xwendin û di‐
bisatnê bi şagirdan xweş bikin. 

Zarok qasî ku ji malbat û dibistanê 
ders digirin, tiştinan hîn dibin, hewqas 
jî ji derdora xwe ango ji jîngeha xwe 
ders digirin û hîn dibin. Xwe ji jiyanê re 
amade dikin. Jîngeheke demokratîk û 

pêşketî hizir, rê û rêbazên zanistî, du‐
ristî, heskirinî, rêzgirtinî, comerdî, alî‐
karî, wekhevî, aştî, hevaltî û dostanî, 
dîn û diyanetê berpêş û fêrî zarokan 
dike. Herwiha jîngeheke antîdemokra‐
tîk û paşketî jî, zilm û zordarî, nezanî, 
kîndarî, derew, dizîtî, bêbavî, tembelî, 
sextekarî, hîle û xurdetî, nîjadperestî, 
nefret û dijmintiyê berpêş û fêrî zaro‐
kan dike û hemû xirabiyên xwe bi per‐
deya xurefeyan dipêçe û vedişêre. Ji 
ber vê yeke jîngeh di perwerdeyê de 
gelek girîng e. Her zarok di nav jînge‐
hekê de mezin dibe, dema mezin dibe 
qalibeke xwe yê taybetî digire. Dema 
mezin dibe êdî guhertina wî qalibî gelek 
zehmet dibe. Wek kûsiya ku qalik lê ha‐
tine hev bike neke êdî nikaribe xwe ji 
nav qalibê xwe yê heyî derbixe. Ji derî 
îstîsnayan guhertin ne karekî hêsan e.  

Ez dixwazin di vê mijarê de nimû‐
neyeke berbiçav bidim. Em di dema 
12’ê Îlona 1980’yî de ji ber zilma cûn‐
taya Kenan Evren pekiyan û bi malbatî 
çûn li Swêdê bi cî bûn. Di navbera jîn‐

geha me ya li welat û ya li Swêdê de ji 
aliyê sîstem, perwerde, çand, ol, edet, 
polîtîk ve ferqên gelek mezin derketin 
holê. Em ji weletekî paşvemayî bi 
hemû kil û kêmasiyên xwe yên feodal 
ve firîn û çûn li Swêda sosyal demokrat 
a pêşketî bi cî bûn. Em penaberên kurd 
ji aliyê perwerdeyê, polîtîk û civatî ve 
mirovên hilbijartî, kadro û siyasetme‐
darên sosyalîst ên kurdan bûn. Qaşo 
me li welat hem perwerdeya dibistanê 
dîtibû, hem jî pirtûk û weşanên çep 
xwendibûn û xwe gihiştandibûn. Em bi 
malbatî ji jîngeheke nîvfeodalî û paşve‐
mayî ketin nav jîngeheke pêşketî. Gun‐
candina jîn û jîngeheke nû ya nûjen 
gelek  dijwar û astengbar bû. Di serî de 
ziman bû arîşeyeke sereke. Çand, sîs‐
tem, jiyan û dîsîplîna kar û sîstema per‐
werdeyê barê jiyanê giran û dijwartir 
kirin. Wek li der, li nav malê jî têkiliyên 
malbatî yên di navbera jin, mêr û zaro‐
kan de xwe nîşan dan. Şerê di navbera 
malbata pederşahî û ya endustriya 
nûjen de hêdî hêdî dest pê kir. Di ji‐

yana pratik de pirsa wekheviya jin, mêr 
û zarokan xwe da dest. Jîngeha hundir 
û der toqa çand a pederşahî û şidetê 
teng kir. Ez dikarim bêjim kêm kesan 
wê toqa lanetê şikandin, bûn xwedî 
malbateke hevpar, wekheviya jin û 
mêr, plan û xebateke bi serûber. Bi 
ked, û xebata xwe ve beşdarî berhem‐
dariya civaka modern bûn, liviyan û 
hewldan ku xwe ji parazîtiya alîkariya 
sosyalî rizgar bikin. Ew her meh neçûn 
ber deriyê sosyalê ji bo alîkariya madî 
lava nekirin û destê xwe venekirin.  Bi 
civaka Swêdê ve gunciyan. Mixabin be‐
şeke mezin nikaribûn çand û perwer‐
deya ku bi salan li malbat, dibistan û 
jîngeha zaroktiya xwe girtibûn wek ki‐
rasekî teng, qetî, qirêj û rizî ji xwe bikin 
an bidirînin û bavêjin. 30‐40 sal bi wî 
kirasê xwe yê qirêj û çanda malbatî, 
perwerdeyî û jîngeha xwe domandin, 
çûn buroyên sosyal ên şaredariyan alî‐
kariya madî girtin heta temenê wan çû 
û li wir bûn teqawidên (emekliyên) 
sosyalî.  

Jiyana dibistanê û dibistana jiyanê 

Di perwerde û jiyanê de rola jîngehê Amed Tîgrîs

Adar Jiyan

Li rojavayê Kurdistanê Rêveberiya 
Xweser û MSD di qada dîplo‐
masiyê de hevdîtinên girîng 
pêk tînin. Bi boneya teva‐
hiya pêşeroja Sûriyeyê 
herî zêde Rêveberiya 
Xweser dikeve nav liv û 
tevgerê. Wek tê zanîn ku 
meha borî heyeta Rêve‐
beriya Xweser û MSD’ê bi 
Rûsya û Amerîkayê re hev‐
dîtin pêk anî bûn. Di hevdîtina 
bi Rûsyayê re herdu aliyan bal ki‐
şandibû ser girîngiya diyaloga Sûriyeyê 
û di warê çareserkirina pirsgirêkan de 
gaveke girîng bû. 
       Herî dawiyê di 23’yê mijdarê de 
dubare ji aliyê Wezareta Karên Derve 
yê Rûsyayê ve hatin pêşwazîkirin.  

Têkildarî naveroka hevdîtina 
Rêveberiya Xweser a dawî ya bi 
Rûsyayê re em bi Hevseroka Nivîsgeha 
Têkiliyên Karê Derve, Rohat Mele Xelîl 
re axivîn. Mele Xelîl diyar kir ku êdî 
dosyaya Sûriyeyê teslîmî Rûsyayê bûye 
û di encama vê yekê de jî ji aliyê 
wezarata Karên Derve yê Rûsyayê ve 
hatine vexwendin. 

 
Îtîfaqa di navbera Rûsya û DYA’yê de 
Rohat Mele Xelîl têkildarî hevdîtina 

Rêveberiya Xweser a bi Rûsyayê re 
axivî û da zanîn ku di nava du mehan 
de du caran bi Rûsyayê re li Moskowê 
hevdîtinê pêk hatine û wiha got: “Ji bo 
rewşa tevahiya Sûriyeyê ji bo avakirina 
istiqrarekî ya ku piştî tifaqa di navbera 

Amerîka û Rûsyayê de, li ser esasê wê 
îtîfaqê ye. Li gor wê îtîfaqê dosyaya 
Sûriyeyê teslîmî Rûsyayê bû. Ji bo rew‐
şên teswîyet ên milê siyasî di hundirê 

Sûriyeyê de êdî Rûsya pêve ele‐
qedar dibe. Vexwendina 

Rûsyayê ya heyeta MSD û 
Rêveberiya Xweser jî ji bo 
derbaskirina krîz û rewşa 
siyasî ya li Sûriyeyê ye. A 
din jî li ser esasê pêka‐
nîna biryarên 2254 a ji 

zagona Ewlekarî ya Nav‐
neteweyî ku ji bo ji nûveaki‐

rina aborî, civakî, siyasî û ji bo 
kesên koçberî welatên din bûne, 

pêk hat.” 
 
Qanûna Qeyseriyê û encamên wê 
Xelîl têkildarî naveroka hevdîtina 

dawî de da zanîn ku di asteke bilindtir 
de pêk hatiye û ev tişt anî ziman: “Bi 
Navenda Têkiliyên Derve ya Rûsyayê 
re têkilî hat danîn. Bêtir li gorî taqîba‐
tên heyî zindî daxuyanî hat dayîn. Bi 
taybetî li ser mijara istiqrara Sûriyeyê 
hat sekinandin. Bal kişandin ser he‐
rêma di destê Rêveberiya Xweser û ya 
di rejîmê de. Ji bo lihevkirineke di nav‐
bera herdu aliyan de jî axaftin pêk hat. 
Yek ji mijara ku hat axaftin jî encamên 
qanûna Qeyserî ya ku ji aliyê Amerî‐
kayê ve li ser tevahiya Sûriyeyê hatiye 
ferzkirin bû. Ji sala 2011’an ve ev am‐
bargoya li ser Sûriyeyê didome. Hew‐
cebûna alîkariya însanî hat nîqaşkrin û 
hat gotin ku divê ev alîkariyên însanî ji 
bo Sûriyeyê jî bên kirin. Hewceye di 
van alîkariyan di navbera herêman de 
jî tu cudahiyek tune be ji ber ku ev 

rewşa krîzê dibe sedem ku gel koçî 
welatên biyanî bikin.” 

 
Dixwaze diyalogê ava bike 
Rohat Mele Xelîl destnîşan kir 

Rûsya derbarê mijara qanûna Qeyserî 
de piştgirî dide, dixwaze bibe alîkar û 
axaftina xwe wiha domand: “Di nav‐
bera MSD û Şamê de dixwaze diyalogê 
ava bike. Em dizanin ku diyaloga di 
navbera Şam û Rêveberiya Xweser dê 
dawiyê li aloziyê bîne û rewşa Sûriyeyê 
wê ji nû ve li ber çav bê derbaskirin. 

Deriyê Til Koçerê 
Der barê girtina deriyê Til Koçerê 

de jî Xelîl da ragihand ku di hevdîtinan 
de bal kişandine ser vê mijarê jî wiha 
axivî: “Mijareke din jî girtina deriyê Til 
Koçerê bû ku bi zagona Ewlekarî ya 
Navneteweyî hatibû girtin. Vê yekê jî 
kir ku di milên însanî de kêmasî derk‐
evin û gel muxtacî birçîbûnê bikin û li 
ser herêmê dagirkirina aborî pêk anî. 
Hewceye mijara deriyê Til Koçerê ji ber 
ku mijareke însanî divê nebe mijareke 
siyasî jî.” 

Êdî divê encam derkeve holê 
Rohat Mele Xelîl dawiya axaftina 

xwe de bal kişand ser hevdîtinên heta 
niha hatine kirin û wiha got: 
“Hevdîtinên heta niha pêk hatî de tu 
encam tune ne, di asta hevdîtinan de 
tenê pêk tê. Helbet divê êdî encam ji 
bo pêşeroja tevahiya Sûriyeyê pêk 
were û li ser vî esasî diyalog pêk were. 
Dê ev hevdîtin di vê astê de nemîne. 
Daxwazî û hewldanên heyî dê di vê 
astê de nesekinin û her wiha têkilî dê 
bidomin.” 

Tê zanîn ku îro şoreşa li Rojava pêk‐
hatî û avakirina Rêveberiya Xweser 
bi pêşengtiya jinan pêk hat û ev yek 
îro di rojeva Rojhilata Navîn, Amerîka 
Ewropa û gelek welatên din de ye. Ji 
ber ku ev şoreş îro nîşan dide ku jiya‐
neke cuda ya ji bo jin û tevahiya ci‐
vakê pêkan e. Heta niha gelek 
nivîskar, aktivîst û feylezofên cîhanê 
têkildarî tevahiya şoreşa li Rojava 
gelek tişt nivîsîn û gotin. Hê jî tînin 
ser ziman. Yek ji van kesan jî Profe‐
sora feminîst  û hunermenda ji Do‐
mînîkê Ochy Curiel Pichardoyê ye ku 
di çerçoveya 25’ê Mijdarê Roja Têko‐
şîna li Dijî Tundiya li ser Jinan de bi 
ANHA’yê re axivî. 

Hunermend Ochy Curiel Pichardo 
di axaftina xwe de peyama hevgirtin 
û piştgiriyê ji jinên Bakur û Rojhilatê 

Sûriyê re şand û diyar kir ku têkoşîna 
wan ne tenê ji bo jinên Bakur û Roj‐
hilatê Sûriyê ye, lê ji bo tevahiya 
gelên cîhanê ye. 

 
Dixwaze şoreşê bide nasîn 
Hunermenda feminîst Pichardo 

bi avakirina tifaqan dixwaze şoreşa 
jinan a li Rojava li her deverên  cî‐
hanê belav bike û heyraniya xwe ji 
têkoşîna jinan a li Bakur û Rojhilatê 
Sûriyê re anî ziman û destnîşan kir ku 

şoreşa jinan li Bakur û Rojhilatê Sûri‐
yeyê ji bo rizgariya jinan pir girîng e. 

 
Xwişkên Mîrabelê 
Pichardo diyar kir ku qetilkirina 

xwişkên Mirabalê ne tenê bandor li 
Komara Domînîkê kir, her wiha li gelek 
deverên cîhanê jî kir û destnîşan kir ku 
ev yek ji bo redkirina dîktatoriyê qona‐
xeke girîng bû û wiha got: “ piştî kuş‐
tina Trujillo, xwişkên Mirabalê bûne 
mînaka têkoşîna li dijî neheqiyên li 
welêt û bi taybetî jî gelê Domînîkê. Gel 
û jinên Domînîkê berî û piştî xwişkên 
Mirabalê jî şer kirine. Ji destpêkê ve li 
dijî pergala koletî û mêtingeriyê bû û 
piştî xwişkên Mîrabal civakên xizan û 
yên Afro‐Domînîk jî li dijî desthilat û 
tundiyê serî hildan.” 

 
‘Ne tenê li dijî kuştinên jinan...’ 
Ochy Curiel Pichardo destnîşan 

kir ku divê têkoşîn ne tenê li dijî cîna‐

yetên jinan be û wiha axivî: "Di nava 
kesên qetilkirî de jinên reşik, jinên 
xwecih, xizan û her wiha pêşengên 
civakî jî hene. Divê li dijî hemû zextan 
têkoşîn hebe. Pêwîstiya gelan bi tê‐
koşîneke hevpar heye." 

 
Heyraniya têkoşîna jinên Rojava 
Pichardo ji bo jinên Bakur û Roj‐

hilatê Sûriyê peyama hevgirtin û piş‐
tevaniyê da û got ev têkoşîn ne tenê 
ji bo jinên Bakur û Rojhilatê Sûriyê 
ye, ji bo hemû gelên cîhanê ye û 
wiha dewam kir: "Ez dixwazim heyra‐
niya xwe ya ji bo têkoşîna wan, bînim 
ser ziman. Bi dîtina min ev yek ji bo 
projeyeke rizgariyê gelekî girîng e." 

Feminîst Ochy Curiel Pichardo 
diyar kir ku ew cîhaneke wisa 
dixwazin ku lê nîjadperestî, 
çînperestî û netewperestî tune be û 
ev tişt got: "Ez cîhaneke ku girîngiyê 
dide kollektîvîzmê û afirandina 
civakê, dixwazim. Cîhaneke ku muzîk, 
helbest û huner, zanist û hilberîn jî li 
navenda wê bin. Ji ber vê yekê her 
roj tê dikoşim."   

 
Ochy Curiel Pichardo kî ye? 
Li Komara Domînîkê ji dayik bû û 

niha li Kolombiyayê dijî. Ew femînîst, 
akademîsyen, nivîskar, stranbêj û an‐
tropologa civakî ye. Di Koma Per‐
werde û Çalakiyên Femînîst a 
Amerîkaya Latîn (GLEFAS) de cih di‐
gire. Her wiha li Zanîngeha Neteweyî 
ya Kolombiyayê û Zanîngeha Javeria‐
nayê profesor e. 

Liv û tevgera çeteyên DAIŞ’ê ya li derdora 
gundên Herêma Mexmûrê dewam dike. 
Çeteyan di 2’yê kanûnê de bi şev li gundê 
Xidirce ya dikeve ser Herêma Mexmûrê, 
êrîşî xelkê gund kirin. Di êrîşa ser gund de 
3 bira jiyana xwe ji dest dan 4 kes jî birîn‐
dar bûn. Piştî bûyerê pêşmerge ber bi 
gund dikevin rê. 

Çeteyan li ser rêya gundê Nazî Kend a 
Herêma Mexmûrê kemîn danî ber pêşmer‐
geyên bi hewara xelkê gund ve diçûn. Lê 
pêşmerge dikevin kemîna çeteyan, li gorî 
agahiyan di encama kemîna çeteyan de 2 
jê fermandar 7 pêşmergeyan jî jiyana xwe 
ji dest dane. 

Endamê Rêveberiya YNK’ê Xazî Mihe‐
med Kerkûkî li ser êrişa çeteyên DAIŞ’ê ya 
li Herêma Mexmûrê, PDK’ê rexnekir û wiha 
got: “Bi salane hûn ji bo parastina çeteyên 
li çiyayê Qereçoxê bûne sêwan.Endamê 
Rêveberiya Yekîtiya Nîştiman a Kurdistanê 
(YNK) Xazî Mihemed Kerkûkî li ser êrişa çe‐
teyan a li Herêma Mexmûrê, li ser malpera 
xwe ya facebookê, peyamek weşand. Xazî 
Mihemed PDK’ê rexne kir û wiha got: “Ji 
bo ku pêşmerge werin şehîdxistin, ev çend 
sale hûn li çiyayê Qereçoxê ji bo parastina 
DAIŞ’ê bûne sêwan. Qereçox dibin desthi‐
lata we de bû, hebûna DAIŞ ya li herêmê ji 
bo bazirganiya siyasi ye.”

Rûsya bi Rêveberiya Xweser re çi axivî?

‘Ez heyrana têkoşîna jinên Rojava me’DAIŞ’ê li Mexmûrê 
êrîş kir: 10 kesan 
jiyana xwe ji dest da

Heyetek ji Rêveberiya Xweser di 23’yê mijdarê de serdana Rûsyayê kirin. Derbarê naveroka 
hevdîtinê de em bi Hevseroka Nivîsgeha Têkiliyên Karê Derve Rohat Mele Xelîl re axivîn

Navenda Nûçeyan 

Navenda Nûçeyan 

Di vê lîsteya welatên Rojava û Amerî‐
kayê de hema bêje hemû tevgerên ku 
têkoşîna rizgariya neteweyî dikin, tê de 
cih digirtin. Heta beriya çend salan jî 
tevî têkliyên xurt ên van welatan bi par‐
tiyên başûrê Kurdistanê yên wekî PDK û 
YNK re, ev partî bixwe jî di wê lîsteya 
terorê de cih digirtin. Tevî ku ji salên 
70’yî de têkliyên DYA û welatên Rojava 
bi van herdu partiyan re hebûn hê nû 
beriya 4‐5 salan navê wan herdu parti‐
yên kurdan ên başûrê Kurdistanê ji nav 
lîsteya xwe ya terorê derxistin.   

Ji destpêka tevgera rizgariya gelê 
Kurdistanê û çalakbûna Partiya Karke‐
rên Kurdistanê li Tirkiyeyê yan ku ji 
destpêka salên 90’î de welatên Rojava 
û Amerîkayê navê PKK xistiye nava lîs‐
teya xwe ya rêxistinên terorê.  

Bi rastî ji tevgerên vê partiyê wêde‐
tir ew li ser daxwaza dewleta tirk di vê 
lîsteyê de hatine bicihkirin. Ji ber di wê 
demê pêwendiyên gelekî xurt di nav‐
bera Tirkiye û DYA û welatên Rojava re 
hebûn. Lewre sedema bingehîn ji zêde‐
kirina navê PKK li vê lîsteyê razîkirina 
dewleta tirk bû.  

 
Bangên ji bo derxistinê 
Bêguman bang û hewldanên ji bo 

derxistina navê PKK’ê ji lîsteya terorê ji 
destpêka xistina navê ya lîsteyê de û 
heta roja me ya îro berdewam dike.  

Di vê dema dawî ev daxwaz bi den‐
gekî bilindtir dikeve rojevê û vê carê ev 
daxwaz ji PKK lê ji gelê kurd, dost û he‐

valên vê partiyên hatiye destpêkirin. Ev 
bang ne nû ye lê em dikarin bêjin ku vê 
carê bang bi dengekî bilintir û berfireh‐
tir û bi tevlibûna gelek kesyaetên nav‐
dar tê meşandin. Kesên ku vê carê tev li 
banga ku PKK ji lîsteya terorê derxînin, 
ne tenê kurdên her çar parçeyên Kur‐
distanê ne lê kurdên ku li seranserê cî‐
hanê dijîn û dostên wan û di nava wan 
de kesayetên navdar, akademisyen, ni‐

vîskar, rewşenbîr û gelek kesayetên din 
ên navdar tev li vê bangê bûne.  

 
Tevgerên PKK’ê yên li Ewropayê 
Heta niha Partiya Karkerên Kurdis‐

tanê li welatên Ewropayê û Amerîkayê 
zirar negihandiye tu kesî ne tenê miro‐
van wê zirar nedaye perperîkekê jî. 
Baskên PKK ê leşkerî heye, şervanên 
wê têkoşîna xwe ji bo bidestxistina 

mafê gelê kurd dimeşîne û zextan li hi‐
kûmeta tirk dike ku bersivê bide dax‐
wazên gelê kurd ên azadî û wekheviyê. 
PKK daxwaza mafê demokratîk ê gelê 
kurd dike. Lê vê partiyên tu çalakî an jî 
zirarek negihandiye welatên Ewropayê 
û dost û hevalên wê li seranserê cî‐
hanê dijîn.  

Ji beriya 30 salî de PKK meş û mitîng 
û xwepêşandanan li Ewropayê dike û 

carinan hejmara kesên ku tev li van 
xwepêşandanan dibe bidehezaran kes 
lê tu caran di van xwepêşandanan de 
tundî yan jî zirareke berbiçav nehatiye 
kirin. Em dikarin bêjin ku car caran hin 
ciwanên xwîngerm hin karên ji derveyî 
îradeya rêveberên xwepêşandanan ki‐
rine lê ew pirsgirêkên biçûk bûn û di 
hemû xwepêşandanên din ên gelê Ew‐
ropayê jî car caran rû didin.  

Ji ber vê yekê mirov nikare bêje ku 
PKK ji ber kiryarên xwe yan jî tevgera 
alîgirên xwe xistine nava lîsteya terorê 
de lê ya aşkera ew e ku welatên Rojava 
û Amerîkayê ji bo berjewendiyên xwe 
yên bi dewleta tirk re PKK li ser 
dawxaza dewleta tirk xistine nava wê 
lîsteyê.  

Lobiya dewleta tirk a di nava hikû‐
metên Rojava û welatên din de zexteke 
mezin li wan welatan kir ku PKK têxin 
nava lîsteya terorê.  Bi taybetî jî Ame‐
rîka û hevalbendên dewleta tirk ên we‐
latên NATO’yê roleke mezin di vê yekê 
de lîstin û ji bo razîkirina dewleta tirk 
PKK xistin lîsteyên xwe yên terorê.  

Hêjayî gotinê ye ku mirov bibîr bixe ji 
salên 70 û 80’yî de Amerîka, NATO û hin 
welatên din hema bêje navê hemû Tev‐
gerên Rizgariya Neteweyî dixistin nava 
lîsteyên xwe yên terorê. Lewre jî hebûna 
PKK di nava vê lîsteyê de neheqiyeke 
mezin e û tenê li ser daxwaza dewleta 
tirk û berjewendiyên di navbera dewleta 
tirk û welatên NATO’yê û yên Rojava de 
hatiye kirin. Bi derxistina navê PKK ji lîs‐
teya terorê dê pêşî li çareseriya pirsa 
kurd bi rêyên diyalogê jî vebe.  

‘Çima PKK di lîsteya terorê de ye?’ 

Wezîrê Karên Derve yê Îmaratên Yekbûyî 
yên Ereb Şêx Abdullah Bin Zayid Al Neh‐
yan serdana Şamê kir û bi Serokê Sûri‐
yeyê Beşar El‐Esed re hevdîtin pêk anî. 
Serdana wî li Rojhilata Navîn wek "dî‐
rokî" hat binavkirin ji ber ku ev cara 
yekem bû ji destpêka şerê li Sûriyeyê di 
sala 2011’an de. Îmarat têkiliyên xwe bi 
Şamê re di sibata 2012’an de qut kiribû. 
Û niha, li gorî medyaya Sûriyeyê, "alî li 
ser peywendiyên dualî yên welatên bira 
û awayên berfirehkirina hevkariyê di 
warên cuda yên berjewendiya hevbeş” 
de gotûbêjê dikin. 

Al Nahyan behsa "berjewendiya Îma‐
ratê ji bo dabînkirina ewlekarî, aramî û 
yekîtiyê dike", piştgiriya xwe ji bo "her 
helwestên ku ji bo bidawîkirina şerê li Sû‐
riyeyê, pêkanîna aramiyê li vî welatî û bi‐
cihanîna daxwazên gelê Sûriyeyê ne." Di 
heman demê de Esed bi bîr xist ku têkili‐
yên biratiyê di navbera welatan de ji ser‐
dema Şêx Zayid Bin Sultan Al Nehyan ya 
nemir ve pêş ketine û tekez kir ku "Îma‐
rat her dem helwestek objektîf di warê 
Sûriye û gelê wê de digire." 

Di heman demê de, aliyan li ser ber‐
dewamkirina şêwirên dualî li ser mijarên 
cuda "bêyî destwerdana derve" gotûbêj 
kirin. Di encamê de, li gorî Associated 
Press, Nehyan û danûstandinên wî bi se‐
rokê Sûriyeyê re "dawî li dûrxistina Esed 
ya deh salan ji aliyê cîhana erebî ve anîn", 
tevî ku serkirdeyên welatên din ên erebî 
vê dawiyê derbasî Şamê bûne. 

Qralê Ûrdinê Ebdullahê Duyem jî piştî 
destpêkirina şerê li Sûriyeyê cara yekem 
bi Esed re bi telefonê hevdîtin pêk anî. 
Wezîrê Derve yê Misirê Sameh Şukrî li ser 
pêwîstiya “ji nû ve entegrekirina Sûriyeyê 
di nav civaka ereban de”piştgirî da. Di 
sala 2018’an de, Îmarat balyozxaneya 
xwe li Şamê vekir û di sala 2021’î de di 
lûtkeya Cezayîrê ya ku di adara 2022’an 
de bê derbaskirin daxwaza vegerandina 
Sûriyeyê ji bo Yekîtiya Ereban kiribû. 

Her wiha li gor rojnameya Amerîkî Fo‐
reign Policy, Îmarat di asta herî bilind de li 
Washingtonê hema hema wek lobiya se‐
reke ji bo redkirina cezayan li dijî Sûriyeyê 
"xebat kir" û "got" ku pêwîstiya bi rêvebi‐
rina prosedûra nûavakirinê li wir pêwîst e 
bi hevbeşî bê kirin bi armanca lewazkirina 
rola Îranê û Tirkiyeyê li Sûriyeyê." 

Her wiha versiyonek heye ku rêvebe‐
riya serokê amerîkî Joe Biden "amade ye 
ku çavên xwe bigire" li ser çawaniya vege‐

randina peywendiyên dewletên Ereb bi 
Esed re ji ber derketina hêzên amerîkî ji 
Sûriyeyê ji ber a niha projeya “Rêya Erebî 
ya Çareserkirina Sûriyeyê” amade dike. 

Di vî warî de, gelek pisporên amerîkî, li 
ser asta komployê, hemfikirin ku welatên 
Ereb "Piştî hevditinên ku di havînê de di 
navbera Joe Biden û Vladimir Putin li Ce‐
nêvrê hatin kirin, ber bi Şamê ve çûn". Lê 
em bala xwe bidinê ku ev çend sal in axaf‐
tinên bi vî rengî li Rojhilata Navîn didomin 
li hemberî vê yekê ku wek ku çapemeniya 
lûbnanî ya El Mayadeen destnîşan kir 
"Esed meşrûyetê bi dest dixe". 

Her wiha wek tê destnişan kirin Ame‐
rîka dest bi lewazkirina cezayên li dijî 
Şamê kiriye û projeyek pêşniyar kiriye ku 
li gorî wê projeyasayê gaza xwezayî ya 
Misrê bi rêya boriya di ser Ûrdun û Sûri‐
yeyê re ji bo Lubnanê were şandin. Ev 
bûyera ku li herêmê ji bo asayîkirina têki‐
liyên bi Sûriyê re ji bo Emerîkayê wek “ro‐

nahiya kesk” tê dîtin. Bi vî awayê, rêvebe‐
riya Biden peymana di navbera Ûrdun û 
Sûriyê de ya ji nû ve destpêkirina seferên 
rêwiyan ku ji sala 2012'an ve hatibû qut‐
kirin pejirand. 

Lê eger wisa be, çima berdevkê We‐
zareta Derve Ned Price, li ser serdana Al 
Nahyan bo Şamê, got ku "em ji raporên 
vê civînê û sînyala ku dişîne bi fikarin" û 
ku "rêvebiriya niha naxwaze piştgirî bide 
hewldanek ji bo asayîkirina peywendiyan 
an jî rehabîlîtkirina Esed." 

Wezîrê Derve yê Amerîkayê Anthony 
Blinken jî heman daxuyanî da. Her wiha, 
li gor rojnameya Amerîkî The Washigton 
Post, Washington heta dest bi tehdîdki‐
rina welatên Ereb bi cezayan kir. Bi îhtî‐
maleke mezin, di kombînasyona ku ji 
hêla Dewletên Yekbûyî ve hatî fikirîn, tiş‐
tek wekî ku hatî plansaz kirin xelet çû. Ji 
ber vê yekê, hestek heye ku Dewletên 
Yekbûyî yên Amerîkayê ji bo vekişîna 

hêzên xwe ji Sûriyeyê amade dike di pêş 
de dixebite. 

Û dîsa, argumanên ji rêze ji teoriyên 
komployê: helwesta niha ya Dewletên 
Yekbûyî yên Emerîkayê îdiakirin ku bi ve‐
gerandina muhtemel a muzakereyên li 
ser mijara nukleerî ya Îranê ve girêdayî 
be heger cezayên diyarkirî yên rêvebe‐
riya Biden di derbarê Sûriyeyê de bê be‐
talkirin. Wê demê tê fêhmkirin ku çima 
daxuyaniya Wezareta Derve ya Îranê di‐
bêje ku Tehran serdana Al Nahyan bo 
Şamê "gaveke erênî dibîne", lê di Tebaxa 
2020’an de Îranê asayîkirina peywendi‐
yên di navbera Îmarat û Îsraîlê de rexne 
kiribû û ev yek weke "ehmeqiya strate‐
jîk" bi nav kiribû. 

Herî dawî rojnameya Rusya 
“Pravda.ru” ragihandibû ku “di demeke 
nêzîk de cîgirê wezîrê derve yê Federas‐
yona Rûsyayê Sergey Verşînîn û Nûnerê 
Taybet ê Serokê Federasyona Rûsyayê ji 
bo Sûriyeyê Alexander Lavrentyev bi ko‐
ordinasyona Polîtîkaya Rojhilata Navîn a 
Konseya Ewlekariya Neteweyî ya Qesra 
Spî Brett McGer muhtemele hevdîtin 
pêk were. 

Rojnameyê tekezî li ser wê yekê dike 
ku "danûstandinên muhtemel ji bo Tirki‐
yeyê sinyale ji ber ku amadebûna xwe ji 
bo operasyoneke leşkerî li dijî kurdên Sû‐
riyeyê dike û ev danûstandin li dijî berje‐
wendiyên wê tên kirin."  

Moskowa dixwaze hebûna Ereb, Îran 
û Tirkiyeyê yên li Sûriyeyê hevseng bike 
û welatên ereb jî dest bi çêkirina piran 
kirine. Xuya ye ku ew ne tenê ji bo gu‐
hertinên di lîstika jeopolîtîk a li ser Sûri‐
yeyê de, lê her weha ji bo guhertinên 
girîng ên li Tirkiyê jî ku dibe ku di demek 
nêzîk de biqewimin xwe amade dikin. 

Kî, çawa û çima Sûriyeyê ji tecrîdê derdixe?
Kurdistan  
Lezgiyeva

Hisên Omer

Nijadperestiya kes û dewletan

Bi rastî mirovahî yan jî însan aferîdeyekî 
pir pîroz û pêşketî ye? 

Nizanim! 
Belê bi gelek awayan wisa ye, li gel 

pêşketina mejî, rewşa zindewarî, bikara‐
nîna teknolojiyê û asta niha û hwd. Pêş‐
ketin heye û hêja ye. 

Lê… Ev mîrat her tiştî serobino 
dike…. Ne wisa! Ka di asta wijdanî, hezki‐
rin, heqparêzî, edalet, demokrasî, wekh‐
evî, mafên mirovan û candaran, asta 
parastina xwezayê yanî rewşa ekolojîk û 
her wekî van mijaran rewş çawa ye! 

Mînak, ev çawa pîrozî ye ku qetilki‐
rina birayê xwe rewa dibîne û mîtolojî û 
qaşo vegotina dînî ji xwe re dike balpişt. 
Herê Qabîl ji birayê Habîl hesidiye û ew 
kuştiye, li gorî işareta qijakê (qaşo qija‐
kekê, qijakek kuştiye û erd kola ye û ew 
xistiye wê koncalê, ser girtiye) ew veşar‐
tiye. Fedî nake û ji qetla xwe re Rebê 
xwe jî dike hevkar, dibêje wî işaret daye, 
de were û neteqe… ji pêşî ve kîna dilê 
xwe terbiye nekiriye, li mafdariya vê kînê 
geriyaye. 

Nexasim desthilatdarî… Ji bo desthi‐
latdarî bidome her xerabî û tişta dijmi‐
rovî rewa dîtine û kirine zagon;  Yekî 
gotiye ji bona berdewamiya dewlet û 
desthilatdariyê yekparêzî esas e û kuş‐
tina bira, zarok heta zaroka di pêçekê de 
jî rast û rewa ye, ev kiriye zagon û bi 
salan e ku çi bi aşkerayî, çi veşartî ev 
zagon li jiyanê ye. Tew xwe pê dipesinîn 
jî, bindestî û xulamtiya hinekan ji bo xwe 
wek tiştekî rast û ji rêzê dibînin. Camêr‐
necamêran xwe bijartî‐spî dibînin û dij‐
berê xwe reşik‐xulam‐xizmetkar‐bende 
dibînin û dibêjin ev rêgezek xwezayî ye û 
qet wijdanê wan aciz nabe. 

Ma bi rastî wisa ye. Kîjan rêgez di‐

karê kedxwarî, kuştin û bendîkirina mi‐
rovan rewa bibîne ku ne zordestî û pê‐
karî be, sedem çi be bila bibe. Ma ne her 
kes ji xwezayî ku roja tê dinyayê wekhev, 
xwedî mafê jiyanê û xwedî mafê mirovîn 
tevan e! 

Yekî din gotiye; ji bona tu yekî wer‐
gerînî ser baweriya xwe, baweriya yê 
hember biguherînî sê caran jê re bibêje, 
“were ser baweriya min a rast!” nebû 
kuştina wî, malê wî namûsa wî li te helal 
e. Balpişt qaşo wekîltiya xwedê ye. Bi za‐
nebûn baweriyê dikin sedem, lê belê ar‐
manc binpêkirina maf û keda 
mirovahiyê ye, çavberdana ked, mal û 
namûsê ye. Xwe nabetilîne, tiral e, çek 

di destan de rûdinê ser mal û keda xelkê 
û ji xwe re wek maf dibîne û baweriyeke 
pîroz ji xwe re dike destek. Baş e, ma 
kîjan bawerî û raman dikare kuştina 
mirov û kedxwariyê rewa bike. Tev bero‐
vajîkirine û navê vê jî pîrozî ye. Ma ev e 
pîroziya mirov, ya însan û di vê dema 
qaşo pêşketî de… 

Ma ne bawerî‐mîtolojî û raman; 
mirov, candar û hebûnan tev pîroz di‐
bînin û bûn û nebûna wan, man û ne‐
mana wan ne bi destên mirov, ne ji 
mafê mirov e, bi dest û mafê Xweda‐
Xwezayê ye. 

Ma ne di baweriyê de zordarî‐zor‐
dayin tune ye! Di raman de wisa, lê 

rastî, rastiya jiyanê, heqîqet, pratîk?! 
Eger û sedeman nedin pêş, zikê heqî‐
qet‐rastiyê têr e. 

Vê mirovahiya qaşo pîroz‐eşref‐î 
mehlûqat; çermesor‐inka‐maya tev 
qetil kirin, li gorî wan paşdemayî ne, lê 
çav berdan zêr û hebûna wan. Incil xis‐
tin destên wan, dest danîn ser xakê. Li 
Afrîka‐Awusturalya jî wisa, aborjîn dan 
ber guleyan, reşikên afrîqayî jî… Ka wij‐
dan? Bakurê dinyayê jî rûs‐çîniyan  ma 
çi neanîn serê gelan? Tatar‐Moxol‐Sel‐
çûqî‐Xaçperestî –Emewî û lîste dirêj e.  
Tevan çi kir? Kuştina mirovan, ji holêra‐
kirina çand û baweriyên hember wek 
zagona semawî şanî dan. Ev e heqîqet, 
ev e pîroziya mirovatî?! Û di serdema 
21’emîn de rewşa me kurdan, nexasim 
a êzidiyên kurd…  

Êrîş, kuştin û talan, kîna nijadî na‐
qede li ser wan. Jenosîda hemdemî 
heye li hember me kurdan, lê qet 
dengê mirovahiyê nayê; ka mafê miro‐
van? Ka rastiya Derbirîna Mafê Miro‐
van a Gerdûnî, UNESCO, YM‐YE. Çima 
dengê we dernayê, mesele aborî‐ber‐
jewendî ye, ne! 

Dewletên qaşo herî demokrat ji bo 
frotina çekan, wan çekên komkujiyê, 
xwe ker, lal û kor dikin.  Mirov tên ser‐
jêkirin. Serjêkirin! Mirov, bi kîjan wij‐
danî seriyan jê dikin, ling datînin ser û 
wêneyan dikişînin, vîdeoyan parve 
dikin û teşhir jî dikin, ka yê ku ruh dabû 
ew ê wî ruhî bistenda! Tê gotinê ku di‐
bêjin ‘Xwedê da ew ê bistîne jî’ ma 
wisa ye! Nexwe çi îşê însên û kuştinê 
ye! Helbet li gor wan qaşo sedem pir 
in.  Ma ew sedem însanî ne! Ev çi psî‐
kolojî ye. Tu sedem nabe sedema qetil‐
kirina‐kuştina‐tunekirina însan. Ka 

rihma dilê însên, ev çi dil e! Ma ev e 
mirovahî, tew pîroziya mirovahî… 

Ev çi kîn e? Ev çi kîn e ku ew ê mi‐
rovahiyê bibe ku?  Ma hûn ji xwînê, ji 
talana xwezayê ya ser erd û binerdê 
têr nabin? Ev çi kîn e? 

Kuştinê, nexasim kuştina jinan, te‐
cawizê ,talanê, serjêkirinê, dîlgirtin, 
heps û zindanê, tecrîdê û bi her awayi 
xisletên dijmirovahiyê rewa dibîne. 

Ka bi rastî mirov, berê me li ku ye! 
Ev çi kîn e? Ev çi kîn e lo… 

Ev kîn dê te tune bike, mirov! Divê 
em mirovahî xwe perwerde bikin, bi ya 
mirovahî…  

Bi rohnayî û însaniyetê xwe bişon. 
Wijdan, îrade, îradeya rastî‐rohnayiyê 
lazim e. Em bibin xwe, xwebûna mirov 
û xwebûna civake; divê berê me bide 
gerdûnê‐gerdûniyê… 

Divê ev kîn perwerde bibe, bibe 
wijdanê mirovîn! Mafên Xwedayî‐Xwe‐
zayî pîroz in. Divê tu kes di tu şert mer‐
can de dest van mafan nedin û binpê 
nekin. Mirov, divê tu ewqasî ne pozbi‐
lind û qure be. A va rastiyek; Di sala 
1847’an de lêkolîneke zanistî ev encam 
derxistiye holê; 

Însan=10 Galon AV+7 qalib RÛNê 
sabûnî+KOMIRa têra serê 1000 pê‐
nûsî(Pênûsên Qelemzirîç)+HESINê têra 
bizmarekî ne pir mezin+KILSa têra ku 
mirov koxek biçûk biseyîne+Hinek 
MAGNEZYUM+ KUKURTa têra ku mirov 
kûçikekî ji kêçan xelas bike‐‐à5 Şîlîn 

Ha va qîmetê te/me ev e, bi da‐
ringî…5 Şîlîn.. Herê 5 Şîlîn! 

Dev ji pozbilindiyê berd e, kînê ba‐
vêje û li heqîqeta XWEDA‐XWEZAyî ve‐
gere! 

Ma ne bes e… 

Ji Delav

Feratê Dengizî
Ev çi kîn e!

Hisên Çatikkaş

Nijadperestî tegeheke rojane derdikeve 
pêşberî me ku xwedî dîrokeke dûvdirêj û 
guherbar e. 

Lewma piranî mirov û di nav wan de 
nijadperest jî vê têgehê red dikin. Lê 
çiqas mirov vê red bikin 

jî her roj bi awayên cuda xwe nîşanî 
me dide. Bi taybet jî heke mirov di nav ci‐
vakeke ‘xwediyê dewletê’ de bijî. Kesên 
xwe ‘xwediyê dewletê’ dibînin carinan bi 
awirên xwe carinan bi liv û tevgerên xwe 
herî zêde jî bi zimanê xwe nijadperestiyê 
dikin ku li gorî wan tişteke asayî ye. Ji ber 
ku nijadperestî bi amûrên dewletê yên 
îdeolojîk tê fêrkirin û civakê kontrol dike, 
êdî dibe parçeyek ji jiyana civakê. Hemû 
amûrên dewletê yên îdeolojîk di xizmeta 
‘nijada dewletê’ de ne. Belê dewletên vê 
serdemê ji xwe re nijadekê ava dikin û 
wê civakê li gorî bîrdoziya xwe bi rê ve 
dibin. Dewlet nijadeke çawa ava dike? 
Pirsa girîng ev e. Hemû endamên civakê 
di aşê amûrên îdeolojîk ên dewletê re 
derbas dibin ku ev aş bi perwedehiyê, 
olê, malbatê, hiqûqê, sendîkayan û parti‐
yên siyasî digere. Heta ku ev li ser aşî de‐
mekê dirêj neyên çikandin bêguman wê 
nijadperestî jî berdewam be. Berdewa‐
miya nijadperestiyê bi polîtîkayên dew‐
letê yên taybet ve girêdayiye. Lewre heta 
ku kesên xwe xwediyê dewletê dibînin û 
dewlet polîtîkayên xwe yên taybet bime‐
şîne dê nijadperestiya li nav neteweyan 
xilas nebe. Jixwe dewlet jî nijadperestên 
xwe bi amûrên xwe yên tundiyên ên 
weke artêş, polîs, dadgehan diparêze. 

Kesên li hemperî nijadperestan derdik‐
evin ‘ê‐din’ in. Meriv dikare bi dilrihetî bi‐
bêje ku pêvajoya nijadperestiyê ava dike 
bi avakirina “ê‐din” re dest pê dike. Heke 
‘ê‐din’ nebe ma ‘xwediyên dewlet’ wê li 
hemberî kî şer bikin. ‘Ê‐din’ carinan dibin 
kêm‐neteweya li wî welatî carinan dibin 
kocberên li wî welatî û carinan jî dibin 
kesên xwediyê wî welatê yê eslî. 

Vêca dema em li dewleta tirk binerin 
em ê bibînin ku ev her sê hêman jî li gel 
hene. Bi avakirina netew‐dewleta tirk re 
dîrokek, çandek, zimanek û neteweyek 
nû ava kirin. Li gorî dewletê dîroka wan 
tijî qehremanî ye,  nijada wan a herî baş 
û zana ye. Çanda wan a herî qedîm e. Zi‐
manê wan zimanê herî dewlemed ê ser 
rûyê dinyayê ye. Lewma jî li gorî wan zi‐
manê din tune ne.  

Ev sed sal in ku van û gelek tiştên din 
ên pesnê nijada tirk didin, di dibistan, 
mizgeft û malan de fêr dikin. Lewma jî 
neteweyên din divê di bin nijada tirk re 
bin. Lewma dibêjin ku kurd‐kurdî‐Kurdis‐
tan tune ne. Lewma jibîr dikin ku hê kali‐
kên wan nehatîn ser vê axê kurd, bi 
zimanê xwe li welatê xwe dijiyan. Ji ber 
ku rastî û heqîqet di aşê amûrên îdeolo‐
jîk ên dewletê de hatine hêrandin û tiş‐
tên sexte şûna wan hatine avakirin, 
civaka wan jî li gorî van tiştên sexte dijî. 
Bi gotineke din nijadperestî li ser hîmên 
“dîroka hatî îcatkirî” pêş dikeve û tê rê‐
vebirin. Netewe li dora dîrokeke 
qelp/sexte tê komkirin û bi vê yekê civak 
tê kontrolkirin. 

Civaka kontrolkirî li gorî şert û mercên 
dewletê asta nijadperestiya xwe bilind û 
kêm dike, an jî berê nijadperestiya xwe 
dide ‘ê‐din’. Dewlet her tim rayê civakê 
yê nijadperestiyê zindî dihêle, lewre her 
tim li gorî rojeva xwe ‘ê‐din’ çêdike. Lê ev 
sed sal in ku li gorî netew‐dewleta tirk 
kurd ‘ê‐din’ e. Ev sed sal in ku kurd di 
netew‐dewleta tirk de ji ber ziman, çand 
û kurdbûna xwe tên kuştin. Tevî ku kurd ji 
ber polîtîkayên dewletê yên taybet tên 
kuştin jî rêveber û rayederên dewletê van 
kuştina  weke kuştinên edlî nîşan didin. 
Jixwe di dewleta tirk de kuştina kurdan 
rojane bûye ku Apê Mûsa gotiye; ‘navê 
kuştina me kurdan kirine paqijî’. Nijadpe‐
restiya tirkan êdî ketiye nav zimanê wan. 

Jixwe nijadperestî tişteke wisa ku 
bêyî kes hajê hebe, xwe zimanê kesan 
dialiqîne û dertê der. 

Ziman carinan tiştên di binhişê kesan 
de derveyî kontrola kesan derdixîne 
derve. Ziman herî zêde jî nijadperestiya 
kesan derdixine. Jixwe ew kes nizanin ku 
nijadperestiyê dikin ango ew gotinên têr 
guneh bi awayekê bûne parçeyeke ji 
axaftinên wan ên rojane. Heke meriv 
çend mînakan ji van  gotinên rojane yên 
ji devê nijadperestan derdikevin bide, wê 
derdê me baştir bê fêmkirin; ‘Çîngene lê 
dide, kurd dileyîze.’,’Îro yekşem e, gawir 
har dibin.’, ‘Ji hirçan post/eyar, ji kurdan 
dost nabe.’, ‘Bi maçkirina destê ereban, 
lêv reş nabe.’, ‘Nalbendê ecemî xwe li ser 

kerê kurd dicerîbîne.’, ‘Ji 
kerê re gotine kurd du hefteyî ka 

nexwariye.’ Bi sedan gotinên bi vî awayî 
di nav zimanê tirkî de hene ku ji bo he‐
qaretê neteweyên din bikin, hatine 
gotin. Helbet van gotina bi dilxweşî bi 
kar tînin ku bi van egoyên xwe û yên 
dewletê têr dikin. 

Meriv dikare bibêje ku di bingeha 
hemû netew‐dewletan de nijadperestî 
heye. Netew‐dewlet xwe li 

ser nijadê ava dike ku ev jî xwe li ser 
tekaneyên yek dewlet, yek ziman, yek 
netew, yek al hwd. bilind dike. Nijadpe‐
restî bûye yek jê polîtîkayên sereke yên 
dewleta tirk. Lewma pişaftin û tunekirina 
çand û ziman jî hinek ji van polîtîkayên 
dewletê ne ku bi zimanî her roj ji nû ve 
tên avakirin. 

Divê neyê jibîrkirin ku hem dewlet 
hem nîjada xwe xwediyê dewletê dibîne, 
her du jî nîjadperest in. Ev her du cure‐
yên nîjadperestan hevdû xwedî dikin û ji 
hev dixwin ango yek bêyî yekê nabe. Ji 
ber vê ye ku her du hev perwerde dikin. 
Ji ber vê yekê ye ku nîjadperestî heta ke‐
tiye nav rayên her duyan. Her wiha divê 
neyê jibîrkirin, nijadperestî qasî ku civakî 
ye ewqasî jî dîrokî ye. Lewre bi kesekî/ê 
nayê guhertin. Li hemberî nijadperestiyê 
ya pêwîst ew e ku meriv ji nav rayên ci‐
vakê derxîne û biavêje. Helbet ev jî di de‐
mekê kurt de ne pêkan e. Ji ber ku 
nijadperestî li bin hiş rûniştiye û li wir ji 
xwe re koşk ava kiriye. Dema pêwist li zi‐
manî dialiqe û li nav çavên ‘ê‐din’ dikeve. 

Swêdî de tesîrê kurdan

25ê Teşrîna Peyêne 2021î Swêd de 
tarîxêk newe nûsîya. Reya yewine bi 
ke cinîyek zê serokwezîr ameye weçî‐
nayîş. Parlamento de weçînayîş pêk 
ame û Magdalena Andersson ya 
partîya Soysale ya Demokrate zê 
serokwezîre ameye weçînayene. Badê 
vengdayîşî, mîyanê koalîsyone de 
nîqaş vecîya û partîya Keske dîyar 
kerde ke êy butçeya hukmate qabûl 
nêkenê. Partîya Keske hukmat terk 
kerd û naye bi sebebê rijîyayîşê 
koalîsyonî. Naye ra dima serokwezîre 
Magdalena Anderssona ke tenê hewt 
saetî karê xo sero bî, îstîfa kerde. 
Naye ra dima 29ê Teşrîna Peyêne par‐
lamento de reyna weçînayîş pêk ame 
û Magdalena Andersson reyna zê 
serokwezîr ameye weçînayîş. Hew‐
ceyo merdim vajo ke Magdalena An‐
dersson bi saya rayarê cinîya kurde 
bîye serokwezîr.  

Weçînayîşê 25ê Teşrîna Peyêne de 
avervistişê têkilîya bi Rayverîya Xoser 
ya Rojawa dekewt rojdema Swêdî. 
Naye bi prosesê weçînayîşê Mag‐
dalena Andersson ya Partîya Sosyale 
ya Demokrate ya zê serokewezîre 
dest pê kerde. Weçînayîşê de rayê erê 
û nê zê yewbînan bî. Lazimîya Mag‐
dalena Andersson bi yew rayêk estbî. 
Na raye zî tenê wekîla xoser û cinîya 
kurde Amîneh Kakabaveh eşkayêne 
bida. Amîneh Kakabaveh zî şertêke 
vernîya Magdalena ronaye û waşte 
têkilîya hukmatê Swêdî ya bi 

Rayverîya Xoser ya Rojawa reyde bêra 
avervistiş. Naye ra dima sekreterê 
partîya Sosyale ya Demokrate Tobîas 
Baudîn bi wekîla xoser Amîneh Kak‐
abaveh reyde ronişt, têreyde pey‐
manêke hadre kerdî û na peymane 
îmze kerdî.  

Tay xalanê peymane wina yê: 
Partîya Sosyale ya Demokrate wazena 
têkilîya xo ya bi Rayverîya Xoser ya 
Rojawa reyde xurt bikera, êy PYD zê 
muxatabê qanûnî vînenê. Reyna di 
peymane de ame vatene ke, kesanêy 
ke mîyanê YPG/YPJ û PYD de ca 
girewtê û verva çeteyanê DAÎŞî şer 
kerdî lejvanê azadîye yê û terorîzek‐
erdişê înan nîno qabûlkerdene. 
Îmzekerdişê na peymane, partîyêke 
nîjadperest yê bi nameyê Demokratê 
Swêdî eciz kerd. Serokê partîya nîjad‐

perestan Jimmie Akesson wekîla 
xoser Amîneh Kakabaveh zê “Kurda 
komunîst”, PYD zê komunîst ke têk‐
ilîya înan bi PKKyî esta û lejvananê 
azadîye zî zê terorîst bi name kerd.  

La yew çî xo vîra kerd: wextêke lej‐
vananê azadîye Rajawa de verva 
çeteyanê DAÎŞî şer kerdî, canê xo 
seba pawitişê merdimayîye feda kerdî 
û heme dinya faşîzmî DAÎŞî ra xelis‐
nayî. Jimmie Akesson tenê verê 
televîzyone de roniştbi û seyr 
kerdêne. Nê vatişî raya pêroyî yê 
Swêdî de raştê nêrazîbîyîşan ame û 
xeylê sîyasetmedar û nûştoxî, wekîla 
xoser û cinîya kurde Amîneh Kak‐
abaveh û Rayverîya Xoser ya Rojawa 
rê paştîdayîşê xo ardê ziwan. Hew‐
ceyo vatişî ke, Magdalena Andersson 
bi saya na peymana xurtkerdişê têk‐

ilîya bi Rojawa, ke binkeya xo îdeolo‐
jîya PKKyî ra gêna, ameye weçî‐
nayene. Beno ke PKK parlamentoya 
Swêdî de nêbo, la merdim eşkeno 
vajo ke tesîrê îdeolojîyê PKKyî parla‐
mento sero estbi û Magdalena deyn‐
darê na îdeolojîye ya.  

Yeno zanayîş ke Swêd serra 2006î 
de bi sebebê qeydkerdişê merdiman 
û bê binkeyêke, hetê Mehkemeya 
Ewropa ra amebî mahkumkerdene. 
Nika 15 serrî ra dima Swêd rixmo ke 
ameyo mahkumkerdene hama zî na 
polîtîkaya xo domneno û hewl dano 
kurdê welatpawêrî krîmînalîze bikero. 
Hîvî estê ke na peymane seba avervis‐
tişê têkilîya bi Rayverîya Xoser ya Ro‐
jawa reyde ame îmzakerdiş, 
peynîardişê krîmînalîzekerdişê kurdan 
biba.   

Rayberê PKKyî Abdullah Ocalan ke zîn‐
danê Asayîşê Berzî yê Tîpê F yê Îmraliyî 
de binê şertê giranî yê tecrîdî de yeno 
tepiştiş, tepişteyê verê ci Omer Hayrî 
Konar, Hamîlî Yildirim û Veysî Aktaş zî 
eynî tecrîdî de yenê tepiştiş. Avûkatê 
Buroya Huqûqî yê Asrinî 22ê teşrîna 
peyêne de bi waştişê pêvînayîşî mura‐
catê Dadgeriya Înfazî ya Bursayî kerdî. 
La bi îdiayê semedê di cezayê newe yê 
dîspîlînî ke Ocalanî rê ameyo birnayîş, 
destûr nêdayî ke pêvînayîş bêro kerdiş. 
Hemverê qedexeyê pêvînayîşî cinîyan 
reaksîyonê xo ramojnayî. 

Vesîle Turan dîyar kerd ke bi tecrîdî 
dir tedayê hemverê kurdan dewam 
kenê û vat, kurdan xeylêk bedel dayê û 
hema zî danê. Vesîle wina vat: “Tutê 
ma hetê dewlete ra ameyî kiştiş, cezayê 

muebetî înan rê ame birnayîş. Waştişê 
tutanê ma cuyêka bi rûmet bî. Ma her 
tim aştî waşt. Ma azadîya serekê xo 
wazenê. Ma azadîya tutanê xo yê 
tepişteyan wazenê. Merdimê başî aştî 
wazenê. Ê aştî nêwazenê semedo ke 
feyde nêdano înan. La aştî semedê her 
kesî bi feyde ya. Tena semedê kurdan 
ney.  Tecawuzkar û dizdî zîndanan ra 
vejênê la tutê ma tepişte yê. Abdullah 
Ocalanî tecrît kenê û nêverdenê pêvî‐
nayîş bêro kerdiş." 

 
'Îqtîdar aştî nêwazeno' 
Cinîya bi nameyê Qeytan Gulmez zî 

wina vat: "Îqtîdar semedo ke aştî 
nêwazeno, berê Îmraliyî zî anêkeno. 
Destur nêdano pêvînayîş. Semedo ke 
înan ra tersenê. Wazenê krîz dewam 

bikero. Ma nêtersenê ê tersenê. La 
hewce bi tersî çin o. Ganî pêro 
tepişteyê sîyasî bêrê veradayîş. Aştî 
çîyêk xirab nîya. Çira nêwazenê pêvî‐
nayîş bêro kerdiş? Semedê aştî 
nêwazenê. Rayberê ma vera nêdanê. 
Semedo ke zulm dewam bikero vera 
nêdanê." 

 
'Ganî êdî kurdî bêveng nêmanê' 
Rizkiye Ozalp zî wina qal kerd: “Ganî 

ma vengê ke zîndanan ra berz beno 
bieşnawê. Ma azadî wazenê. Ma de‐
waya heqê xo kenê. Ma çîyêk zêde 
nêwazenê. Heqê ma çîyo ma ey 
wazenê. Wa dayîkî nêbermê. Ma veng‐
dayîşê wareyê mîyanneteweyî kenê. 
Ma bajaranê xo yê ke qeyûm ameyo 
tayînkerdiş wazenê." ÎZMÎR

Komîteya Wezîran ya Konseya 
Ewropa kombîyayîşanê xo yê 29ê 
teşrîna peyêne‐2ê kanûne de 
binpaykerdişê Tirkîya kerdî ro‐
jdemê xo. Kombîyayîşê 1ê 
kanûne de rewşa Îmraliyî zî 
ameye ercnayene. Komîte seba 
ke Tirkîya bira ci ya serê vera‐
dayîşê Osman Kavalayî nêarde ca 
derheqê Tirkîya de prosesê 
''prosesê binpaykerdişî'' da dest‐
pêkerdene. Komîte seba ke 
fikranê xo pêşkêş bikera heta 19ê 
çeleyî wext da dewleta tirke. 
Komîte waşt ke Hemsereko verên 
ê Partîya Demokratîke ya Şaran 
(HDP) Selahattîn Demîrtaş zî wa 
cade bêro veradayene. 
Avûkatanê Demîrtaşî ra Benan 
Moluyî hesabê xo yê twitterî de 
vat: ''Komîteya Wezîran derheqê 
Demîrtaşî de bira mabêne daye û 
waşt ke Mehkemeya Qanûnê 
Bingeyî cade çarçewa bira 
Mehkemeya Ewropa de mura‐
catan ser o bire bida, vera 
tepiştişanê keyfîran tedbîran 
bigêra.'' BRUKSEL

'Îqtîdaro ke şerî ra weye beno aştî nêwazeno'Konseya Ewropa 
waşt ke Demîrtaş 
wa vera bidîyo

Dewey Ma

Cemîl Oguz

Kurdî serbest a!
Ma serrîyêke bîne temam kenê. Zehf 
tenî muqayeseyê serrî kenê. Di muqa‐
yeseyan de wexto xebere yena serê 
ziwanî her kes çîke vano. Tirkîya de 
wexto ke mesele bena kurdî, qal û 
behsî benê xurtî, hetê ma de gilî û ga‐
zincî, heto bîn de zî xeberdanê pîlî 
yenê kerdişî. Bi taybetî ê hetê desthi‐
latdarî bi yew fek vanê, "Kurdî serbest 
a." Henî zî raver şinê û vanê, "Ma 
kurdî kerde serbest e, her kes eşkeno 
her ca xeberî bido, ê ke hepsan de yê 
zî bi serbestî xeberî danê." 

Bi rastî mesela ana wa? Kurdî ser‐
best a? Çiqa serbest a? Bêrê ma 5 
serranê peyînan ra çende nimûneyan 
tiya rêz bikerê... 

‐ Emserr 9 melayê kurdî semedo 
ke bi kurdî xutbe wendîbî ameyî 
tepiştiş. 

‐ Meclîsê Tirkîya de emserr sîmul‐
tane werger ame viraştişî. Meclîsî de 
bi 4 ziwanan, bi îngilîzî, fransizî, rusî û 
erebî sîmultena werger ame kerdişî. 
La qet ca nêdîya kurdî. Cîgira Hemse‐
rekanê Koma HDP'yî Meral Daniş Beş‐
taşe meclîs de reaksîyon nîşan daye û 
va; "Ene meclîs de ereb, rus, îngilîz, 
fransiz estê ya nê ez nêzana, la kurdî 
estê û bi kurdî werger çinî yo. Ene 
meclîs de mebûsê kurdî estê, gere 
werger zî bibo." (05.10.2021) 

‐ Hema zî di 'tûtanak'ên (belgeyê) 
Meclîsê Tirkîya de nameyê kurdî der‐
bas nêbeno. Wexto ke yew bi kurdî 
qisey keno/a zey "zimano nîno zana‐
yiş ka kamco ziwan o" yeno/a nuştişî. 

‐ Kaya şano ay Navendê Çanda 
Mezopotamya bi nameyê "Bêrû" hem 
Stenbol (2020), hem Riha (2021) de 
ame qedexekerdişî. Kaya Şanoya 
Bajêr a Amedî "Dawiya Dawî" zî aşma 
şî Stenbol de ame qedexekerdişî. 

‐ Enstîtuya Kurdî ya Stenbolî, Ko‐
meleya Nuştoxanê Kurd tenî serê 
kurdî de xebate kerdêne. Ne sîyaset, 
ne çîkew bîn, tenî ziwan û kurdî reyde 
eleqedar bena. Zey zehf komeleyanê 
bînan ê zî ameye girewtişî 
(30.12.2016). 

‐ Ene payîz Weşanxaneya Avesta 
waşt Mardîn û çende bajaranê bînan 
de panelan viraza. Panelê înan 
Mêrdîn de ame qedexekerdişî. Serê 
ene yewî ra Baroya Mêrdînî salona xo 
qeybî înan kerd a û ewca panel 
virazîya.  

‐ Wezîrîya Perwerdehî ya Tirkîya 
her serre mamosteyan qeybî mekte‐
ban tayîn kena. Di serra 2020 de tenî 
yew, bi reqem “1” mamosteyê kurdî 
tayîn kerde. Dibistanan midûrî bi “se‐
medo mamoste çinî yê” dersê weçî‐
nayî ay kurdî (ha kurmancî ha 
kirmanckî) qebûl nêkenê, û heto bîn 
ro zî bi seyan mamosteyê kurdî ke za‐
nîngehe qedênayê niyameyê tayîn‐
kerdişî û ê her yew enka karêke bîn 
kenê. 

‐ Îlyas Araso ke Girtîgehê Ban‐
dirma ye Balikesîrî de yo wexto ke te‐
lefon de dadê xo dir kurdî xeberî da, 
peywirdaranê hepisxanî telefonê ê 
birna û da ê ro. Mebûsê HDP'ê Omer 
Faruk Gergerlîoglu ene mesela twît‐
tirê xo ra kerd vila (28.11.2021) 

Ma eşkenê nimûnan zêde bikerê, 
la besê. Rewşa kurdî Tirkîya de ana 
ya. Sibaroj wexto ke jo perskero di se 
serra 21’yinan de rewşa kurdî Tirkîya 
çawey bî, ma enî notan bimocnin ra. 

cemilo@diyarname.com

Hêlîn Uzel

Qeytan Gulmez

Rizkiye Ozalp

Vesîle Turan

Me dîsa ji we re çend tiştanok ango ma‐
mikên xweş amade kirine. Her wiha em 
dixwazin hûn ji kerema xwe tiştên li ba 
xwe binivîsin û ji me re rêkin E‐maila roj‐
nameyê da ku em wan jî biweşînin.  

1‐Ez li vir girêdidim 
Ew li ha mezin dibe 
Gelo ew çi ye? 
 
2‐Tiştek min heye  
Mamê mino  
Ez radizêm ew şiyar e 
Ez radibim ew radizê 
Kî dizane ew çi ye? 
 
Çavkanî: Mamikên Botanê  
Berhevkar: Rênas Xendekî û Dildar Botî

XAÇEPIRS

JI JOR BER BI JÊR  
 
1. Heywanekî dirinde, dişibe kûçikan 
2. Xêz, wêneçêkirin  
3. Cînavkeke pirsiyariyê 4. Tûj 
5. Şeva beriya dawetê di destê bûkê didin  
7. Hozaneke, dengbêje kurd ku stranê 
folklorî dibêje 
8. Sewaleke jehrînî yê bi saw 
10. Gir, inyad 
11. Henek, qerf 
13. Welatekî islamî ku bi darvekirinê navdar e  
14. Çîrokên ku qehremaniyê salox didin, 
çîrokên dirêj  
16. Koma pez 
19. Derzî   
20. Dijberê girî   
21. Agir 
23. Welidî   

JI ÇEPÊ BER BI RASTÊ  
 
1. Mezin, gewre 3. Nefret, acizî 5. Omîd 6. Zimanê Rûsyayê  
7. Paytexta Sûriyeyê 9. Bajareke rojhilatê Kurdistanê   
12. Ne li jiyanê, ne sax 14. Pêvek15. Milyaketek  
17. Noteyeke mûzîkê 18. Bersiva neyênî 
22. Ji bo keçên porê wan zer e tê gotin, navekî jinan 

Qerf û Henek
xwebûn

Tiştanok (mamik)

Bersivên me ev in:

1‐ Kundir 2‐ Hîv, heyv

Bersiva hefteya borî

Dibên li welatekî hinek teyr 
hebûn dema hêk dikirin hêkên 
wan reş derdiketin. 

Ji hev pirsîn, gelo çima 
hêkên hemî teyran spî ne û 
çima yên me reş in? 

Yekî got ev gunda bêyom e, 
em biçin gundekî din. 

Çûn gundekî din li wir hêk 
kirin, li wir jî hêkên wan reş 
bûn. 

Yekî din got ev bajar bêyom 
e, em biçin bajarekî din. 

Rabûn çûn bajarekî din hêk 
kirin dîsa hêkên wan reş bûn. 

Yekê din ji wan, got ne ji 
gund û bajara ye, ji vî welatî ye, 
em biçin welatekî din. 

Çûn welatekî dîn, dîsa 

hêkên wan reş derketin. 
Careka din civiyan gotin 

gelo îja ji çi ye? 
Aqilmendekî wan got sûcê 

gund û bajar û welatan nîne 
sûcê qûna me ye. Heya ev 
qûna bi me res be, wê hêkên 
me reş bin. 

Seyda digot hinek kurd wisa 
ne, biçin ku hêkên wan wê reş 
bin! 

Nureddin Yekta

Seydayê Durre û teyrên hêkreş 

Kewê Redkan

Mêrê Xurifî...
Xwezîla min bi salên berê, ew salên 
borî çiqas xweş bûn, paqij bûn, feqîrtî 
hebû lê rêzgirtin, mirovahî jî hebû. 
Hemû kesan ji hev re rêz digirtin, hel‐
bet nezanîtî jî hebû di wan deman de, 
lê di nava zanistiyan de wenda dibûn. 
Weke mezinên me ku em diparastin 
ewqas qewîn nîn bûn. Lê di dema niha 
de, hemû tişt tevlihev e, tu nizanî tu yê 
ji kê/î bawer bikî. 

Çend salan ez ji bajarê xwe dûr 
ketim, çûm li hin bajarên din jiyam. Min 
çand û hunerên gelek civatan nas kir, 
hemû jî ji hev cudatir bûn. Hinek bi kêf û 
hinek jî mirovan aciz dikir, min bi xwe ji 
hemûyan re rêz digirt ku wan jî ji çand û 
hunera me re rêz digirt. Piştî salan ez ve‐
geriyam gundê xwe, bajarê xwe, nava ci‐
vata xwe. Min xwest ez jiyana xwe di nav 
civata xwe de bidomînim. Dema vegeri‐
yam, li ber çavên min pir tişt hatibûn gu‐
hertin, zarokên di qundaxa dayikên xwe 
de bûn, bûne keç û xortên çeleng, hin cî‐
ranên min wek berê, hin jî hatine guhi‐
randin, erd û ezman tev yek e, bax û 
bustan li der û doran zêdetir bûne. 

Zêde dirêj nekim, hinek tişt li ber 
çavên min zêdetir cuda xuya dikirin.  Îca 
min ji xwe re xaniyê ji dema bav û kalan 
de maye, paqij kir, boyax kir, li der û 
dora xanî darên nû çikand. Min bosta‐
nek jî avêt, da ku jiyana xwe xweştir 
bikim û dîsa wek demên berê bijîm. Vir 
de, wê de, hemû heval û hogiran, cîra‐
nan alîkariyeke mezin kir û mil dane ber 
pişta min. 

Ew dem pê hisyam ku Mihemedê 
Simbêlpîj li der û dora mala min zêdetir 
digere, çend caran min gazî wî kir û jê 
re got were çayeke min vexwe, ji ber ku 
ew cîranên me yên salan bûn. Tu carê 
bi jina xwe re rast nîn bû, her tim çavê 
wî li der bû, piştî demekê jina wî êdî li 
ber xwe nedaye, çûye li cem zarokên 
xwe bi cih bûye.  

Mihemedê Simbêlpîj jî maye tenê, ( 
Simbêlê wî wek mûyê bizina derdiket, 
lewma navê wî danîbûn 'Mihemedê 
Simbêlpîj). Piştî çend rojan ew dîsa li 
dora mala min digere, carana jî bi şev. 
Sibetira din, ez çûm ba cîrana xwe, min 
jê re behsa Mihemed kir û jê re got ku 
ew her roj li der û dora mala min digere. 
Cîrana min got; qey tu henekên xwe bi 
min dikî, ew dibêje, me qirarê xwe gir‐
tiye, em ê di demeke nêz de bizewicin, 
dema wê ev gotin kir ser zimanê xwe, 
roj li ber çavê min reş bû, serê min gêj 
bû.  Haya min ji qet tiştekî tune ye, ew 
Mihemedê xurifî çûye nav û navika min 
li ber alemê raxistiye. 

Heeeey, mêro, heey mêrê rûreş, ez 
mirim, ez dîn û har bûm. Min berê xwe 
da ber bi mala wî de, ew çiqas dar û 
berên li wan deran hebûn, hemû berhev 
kirin, danî li ber derê wî, agirek pêxist û 
bangî wî kir û min got ka ew çawa navê 
min dide ser wî zimanê yê gemar. Mêrik 
dît ku agir bi mala wî dikeve, bi hewar 
hewar xwe avêt derve û reviya, ez li pey 
wî, hemû cîran jî li pey me. Min ew nekir 
ber lepên xwe ku ew simbêlê wî yê 
gemar biruçikînim. Hin cîranan agirê bi 
mala wî ketibû vemirandin, yên din jî li 
der û dora min civiyan xwestin ez sebrê 
bikim, bêhna xwe hildim.  

Piştî çend rojan Mihemedê Simbêlpîj 
bi şev hatiye mala xwe barkiriye, revi‐
yaye û çûye. Min got; Ew ê xurifî hew di‐
zane ku hemû jin li benda wî ne, lê 
nizane ku wê çawa qûna xwe xelas 
bike... Ewqas....Piiiir hêrs im piiir... 

Çand û Huner
xwebûn

Wexta zar û ziman der barê jinên kurd ên 
muzîkjen de bikeve nav tevgerê, divê jin 
û muzîk di qalibê zimanê kurdî de li ber 
çavan bê girtin.  

Gelê kurd tevî ku di dirêjahiya dîrokê 
de gelek êş û elem dîtine û bi gelek zeh‐
metî û dijwariyan re rû bi rû mane; her‐
tim weke elmas, gewher, morî û 
mercanekê di nava dilê Rojhilata Navîn 
de jiyîne. Di  nava gelên din ku carinan 
bûne cîranên wan û carinan jî li rastî xe‐
zeba wan hatine, rewneq dane û çirûs‐
kîne. Nabe Rojhilata Navîn bêdîrok û 
bêçand a dêrîn a kurdan bê dîtin.  

Jinên kurd di heman destpêkê de ro‐
leke pirrengtir û ber bi çavtir ji jinên din 
ên wê erdnîgariyê hebûne û di hemû 
warên jiyanê de bûne parêzvanên çand, 
huner û dîroka kurdî. 

Muzîka her qewm û miletekî, nîşan‐
dera huner û çanda wî miletî ye. Lê ji 
bo kurdan muzîk û dengbêjî wekî ra‐
çandina tevnê bûye ku hebûna wan û 
dîroka wan ku ji hêla dagirkeran ve tu 
carî nehatiye nivîsandin, bi wê tevnê ve 
girêdayî bûye û hin caran jî remz yan 
şîfreya hebûna wan bûye heta di salên 
ku zimanê wan qedexe bû. 

Kilambêj û dengbêjên kurd, dîrokek 
di sîngê xwe de parastine û bi baştirîn şê‐
weyê anîne ser zimanê xwe. Dîroknivîsên 
bihanî ku li ser wan teselut çêkirine û 
hakim bûne, di nav rûpelên dîrokê de jê‐
birine û encam jî bû ew ku piraniya dî‐
roka sedsalên dawiyê a kurdan bi 
awayekî devkî û şifahî, ji hêla wan kilam‐
bêj û dengbêjan û bi saya serê wan ha‐
tiye parastin û vehandin. 

Şayed sadetirîn û asayîtirîn şêweya 
dengbêjiyê di lorîkan de bê dîtin ku jinên 
kurd ew lorîk di seknê de li ser cenazeyê‐ 
termê egîd û lawên xwe distêran.  

Wan dayıkan wesa bi hûrgilî peyvên 
dilşewat û kezebşewat bi qafiyeyên ku ji 
kûrahiya dilê wan de derdiket, bi hev re 
girêdidan û rêzdikirin bê ku berê amade‐
kariya wan peyv û gotinan kiribin. 

 Eger em wan li gel helbestvanên 
navdar ên serdema me muqayese bikin 
me karekî ji rê de kiriye. Çawa ku me 
got, muzîk ji bilî cîgeha xwe ya hunerî, 
cem kurdan wekî sindoqçeyekê ji bûyer 
û rûdawên girîng in ku di dîroka jiyana 
wî gelî de qewimîne û kê ji jinên ku di 
nava behr û kûrahiya wan bûyeran de 
bûne, baştir dikare bi awayekî profesyo‐
nelî wan di qalibê helbest û awaz û mu‐
zîkê de bîne ser ziman.  

Rojhilatê Kurdistanê ku weke parçe‐
yek sereke ji Kurdistanê ye, piştî pey‐
mana Qesra Şîrîn di mala bavê xwe 
ango di malbavê de ma û bû dergûşa 

çand, huner û wêje û edebiyata kurdî 
ku hemahema gişt zaravayên kurdî ên 
cur be cur wek: Kurmancî, Soranî, Hew‐
ramî, Kelhurî û Lekî di hindirê xwe de 
perwerde kiriye. Helbet pir ber bi çav e 
ku rola jinan di wî welatî de di hemû 
war û hêlan de û bi taybet ji hêla huner 
û muzîkê ve nayê înkarkirin.  

Ji lorîkên Sıyaçemane ji dilê Hewra‐
manê bigire heta dengê bêhempa û bê‐
mînak ê Îran Xanimê ji Ûrmiyê û heta 
dengê ku carek din dubare nabe Mer‐
ziye, em hunerekê dibînin ku siwarî ke‐

ziyên jinên kurd bûne û niha li rex mîk‐
rofon, saz û tar û muzîsyenan li her 
derê Kurdistanê aramiyê digire û cihê 
xwe jî girtiye. 

Hêjayî gotinê ye, gelek stranbêj û 
dengbêjên mêr jî, hunera xwe ji dayika 
xwe wek mîrate wergirtine. Çawa ku 
Osman Xalidî naskirî bi Sultanê Siyaçe‐
manê dibêje min ew huner ji dayika 
xwe bi irs û mîrate girtiye. Herwisa 
dengbêj Qadirê Sofyanî dengbêjê nav‐
darê herêma Ûrmiyê jî dibêje: Hestên 
dayika min û rondikên çavên wê ez ber 

bi dengbêjiyê ve birim.  
Êdî niha jin bûne beşeke girêdayî bi 

muzîka kurdî û ji hev veqetandina wan ne 
mumkin e. Û hemahema çi komek yan 
grûpeke kurdî li Rojilat peyda nabe ku jin di 
nav de nebin. Defik lêdana xweşik û 
bedew a parêzgeha Kurdistan (Sine) bê 
huzûr wan ango bêhebûna jinê nayê tex‐
mînkirin. Her wisa komên mezin ên mu‐
zîkê wek Kamkaran bê huzûra jinê istew 
xuya dike û niha jin rîsende, çêker, revneq‐
der û çiraya bêhempaya esasa û bingeha 
muzîka kurdî li Rojhilatê Kurdistanê ne.   

Dawet, ew roja du kes ji hev re soza jiya‐
nek hevpar didin û vê sozdayinê bi derdor 
û nas û xizmên xwe re parve dikin. Parve‐
kirina xweşiyê jî, bi qasî ya nexweşiyê 
hewcedariyeke mirovahî ye. 

Gihiştina wê roja pîroz, kar û xebatek 
pir zehmet divê, herdu  alî, di gelek hen‐
gameya de derbas dibin. Çûn û hatin, da‐
nûstandin, xirecir, lihevkirin, amedekarî, 
axir gelek serêş û di heman demê de 
xweşî, aligirê vê pêvajoyê ne. 

Hatina vê astê ne hêsan e. Piştî ew qas 
qonax derbasbûn, bi gihiştina menzîlê, 
divê şahî werê lidarxistin ma ne? Her mile‐
tek li gorî aborî, orf û edetên xwe bi rengê 
çanda xwe, şahiya xwe pêk tînê. 

Roja dawetê despêka jiyanek nû ye, 
her nûjenî pîrozbahiyekê heq dike ne 
wisa? Ligel dost û hevalan, nas û xizman 
ve, bi xwarin û vexwarinê, govend û dilanê 
kêfxweşiya xwe bijîn û radigihînin. 

Di nav çanda kurdan de jî, dawet ci‐
hekî pir girîng digirin. Ji hêla şahiya ve, bi 
rêkûpêk û têgihiştî ne. Bi tesîra çanda 
zargotin û xasiyetê  civakî  encamên xwe‐
şik derdikevin holê. (Li gorî dîroka xwe yî 
bi kul û êşa honandî, kêf û şahiyê ev qasî 
rengin û bi navûdeng jî, aydî gelê kurd e 
û balkêş e!) Şîn û şahî du rêgezên jiyanê 
ne ku bi hev re dibihûrin... Mirov xwedî 
çandek têr û tije be, di her warî de ev 
dewlemendî xwe dide der. 

Bi xeml û girêdana kurdewarî, kiras û 
xeftanên rengîn, govêndê bê serûbin, 
aheng û ritm, stran û awaz, lehîstokê 
curbecur. Dawet bi hemana festivalê saz 
dibin. 

Govêndên weke: Cîda, bablekan, ba‐
giyê, sêgavî, delîlo, şemamê, milanî, şê‐
xanî, xerzanî û li gor herêman gelekên din. 
Mîna di ayinek Xwedayî de bi rêzdarî û 
aheng, govend digerin. Helbet pêwendiya 

zargotin û çanda devkî vê xweşikbûn û 
dewlemendiyê zêdetir dike. (Her çi qas di 
demên dawî de dejenerasyonek jî pêk ha‐
tibe, rêbazên ji çandê dûr ketibin nav da‐
wetê me jî, naxwazim niha bi bîr bînim. 
Tiştekî ecêb e, mirov çawa xwedî vê dew‐
lemendiyê be, hewes û temayî bi kincên 
xelkê din bike!). 

Axir em li xweşiya xwe vegerin, li 
kevneşopiyên xwe û li xwe vegerin... 
Berê xwe bidin rê û rêbazên kurdewarî, 
ka em bi çi awayî tev digerin, bi çi rengî 
dawetê xwe çê dikin. Hûn jî dizanin dest‐
pêka pêvajoyê xwazgînî ye, lê ew bi serê 
xwe mijarek e. 

Xwazginî, soz û şîranî di dawiyê de 
dawet. Piştî xwazginiyê erêkirin û di do‐
mana dergistîbûnê de amadekarî. Herî 
dawî êdî roja şahiyê li ber derî ye. Şeva 
desthinê, li mala bûkê li dar dikeve, ber‐
bûrî tevî karûbarê xwe bexçika ji bo bûkê, 
hineya hem nermkirî ( weke ritûelekê divê 
wê hinê yekê bi şens û siûd bistirê, bi ba‐
weriya ew siûd derbasî bûkê jî bibe ) hem 
jî zûwa bi xwe re dibin û diçin. 

Berbûrî / berbûk cihê xwe li dora bûkê 
digirin, dibin xelek, jin bi kiras û xeftanên 
rengo rengo xemilandî, hinê digerînin li 
ser serê bûk û zavê bi dîlok‐dûrik, bi 
awayê lihevgerandinê mîna ; 

"Hinê bînin çêkin hevalê 
Destê bûk û zava kin delalê 
Êvara hinê ye hevalê 
Bûk derket hewşê ye delalê 

Şewitî dilkê dê ye hevalê 
Wer hine wer hine delalê" 
"Hinê bînin li teştê kin 
Şîr û şerbetê çêkin  
kevçî bi kevî rûn lêkin  
bînin li destê zavê kin  
bînin li serê bûkê kin" dibêjin. 
Bûk zû bi zû destê xwe venake, bi da‐

yina ribikê zêr re encex destê xwe vedike, 
hinê li destê wê û li tîliya zavê yî qilîçkê 
dikin. Gelek cara hine û kilê çavê bûka, 
rewş û bûyeran pênase dike. Hine nîşaneya 
rojên xweş e. Heta derengî şevê li mala 
bûkê şeva hinê bi coş berdewam dike. 

Di hişmendiya, zemanê berê de, kêfki‐
rina maliyên bûkê şerm diditîn, loma wan 
jî şabûna xwe nedidan der, her çi qas ev 
rewş ji ber dûrketina keça malê be jî, te‐
sîra pergala cîvakî jî tê de hebû, lê vê pa‐
şiyê ev rewş guherî êdî bûk û malbata xwe 
bi dilê xwe kêyfê dikin. Roja piştî hinê, 
serê sibê ji bo anîna bûkê bi girseyek 
mezin, ji aliyê zavê bi rê dikevin bi tilîlî û 
çepik stran û dîlok, xêlî digihije ber malê. 

"Bûkê delalê rabe xwe kar ke 
Xemla xwe girêde lê, bejna xwe da ke 
Şûşa miskê, serê xwe da ke 
Zava şêrîn e lê, xortekî pak e" 
"Ka bidin me ka bidin me bûka me 

bidin me" 

"De malê min, de halê min 
Bûkê derxin dereng bû" 
Lê ma hêsan e derxistina bûkê, na!  

Divê hinek esasa bî cî bînin, mîna 'piştderî' 
û 'sersebed' bê xelat nabe!  Piştderî ji bo 
derxistina bûkê, sersebed jî ji bona sin‐
doqa cihaz e. 

Berî ji mala bûkê derkevin, rahîştina 
qedeheke şûşeyî jî edetek bû, li ber deriyê 
derve, ber piyê bûkê dişikênandin (ma‐
neya wê,oxira te ya xêrê nesibe te hew 
venegerê vir) Êdî hêdî hêdî ber bi mala 
zavê diçin, lazime bûk di deriyê wê malê 
re derbas bibe. Ew dibe rûmetdarkirina 
dergehê wê malê, xêr û bereketê tîne. 
Dema gihiştin ber malê, bi pêşwaziya tîlilî 
û çepik, dîlokê bêtir ji devê jinan, weke ; 

"Zave zave birakê min o zave 
Çi zavekî li bin biyê  
Birakê mino zave 
Rûniştibû ser kursiyê  
Kêkê mino zave" dibêjin û didome. 
Di wê navberê de dema bûkê peya 

dikin, sewilê xemilandî dixin destên wê ji 
bo şikandinê, sewîl bi şekir û pereyê hûr 
dagirtiye êdî kêf ya zarokan e. Li hin ciyan 
zarok an ciwan qûndera bûkê ji zavê re di‐
birin û tiştekî aydî zavê jî (weke desmala 
berika yan seat) ji bûkê re dianîn û xelat, ji 
herduyan distendin. Kevneşopiyek din, bi 

navê 'darika zavê' çiqlê darê bi fêkî û tiş‐
tên curbecur  di xemilandin, dema bûk di‐
keve hewşê li pêşiya wê diweşandin, bi 
hemaya sewil. Û ji bo ezebê gund jî 'kahra 
ezeba'hebû, kahrek weke diyarî, bexşî ci‐
wanên gund dikirin. 

Xwarina dawetê jî bi qasî govend gir‐
tinê pêwist e, kesek bêxwarin dernakeve, 
ji mala dawetê, sifreyê mezin xwarinê bi 
qimet, lazim e her tişt bi serbilîndî be! 
Hesasiyeta kurdan ji hêla mazûvanî bi na‐
vûdeng e jixwe.  Di demên berê de sê roj 
û sê şeva şahî berdewam dikirin. Li hewş 
û bexçeyê malê, ya li kolan û ser xaniya 
çêdibûn. Gundî û cîran bi girseyî tev li şa‐
hiyê dibûn. Govend girtin jî, qewlê dilsozî 
û hevalbendiyê bû. Çi ciwan, çi pîr, çi 
navsal ketina govendê edetek asayî ye. 
Jin û mêr kal û pîr bi hev re govendê digi‐
rin, mil bi milan e... 

Carina qad têrî govendvana nake, 
dibe sê çar xelek. Hînbûna govendê, ji za‐
roktiyê de dest pê dike, ji ber wê ye tev‐
gera bi zanîn û qeyd û bend. Wexta 
tevger bi hunerî be, ji bo temaşegera jî 
dibe sedema kêfxweşiyê. Kesên xerîb 
dema rastî daweteke kurdan tên bi hey‐
ranî meyzedikin. Meriv çi qasî girîngî  û 
kedê bide bûyerekê an rewşekê, ev gi‐
ranbuhayê wê zêdetir dike. Dawet di 
heman demê de dibe cihê hevdîtin û ci‐
vîna êl û eşîr, gundî û cîran, danûsten‐
dina civakî jî. Reng û çanda wî gelî diyar 
dike, tevger, rê û rêbazên bikartînin ey‐
nika civakê ye. Kevneşopiyên mayî ne, 
her çiqas guherin di tevger, nêrîn û ber‐
tekên însanan de çêbibin jî, ew hest û 
xweşiya rihê mirov germ dike mayînde 
ye, dengek, bêhneke dibe ku rengek, ji 
demên berê mayî dilxweşiyê dide. Çand 
û netew hevdu xwedî dikin. 

Xwedîderketina çandê xasiyetê civakî 
çêdikêe ev xasiyet her dem pêşveçûnê û 
dewlemendiyê derdixe holê. Bi muzika 
xwe bi govend û dîlana xwe bi cil û bergên 
xwe  bi xwarin û vexwarinên xwe bi tilîlî û 
çepikên xwe dibin rengê civakî. Dawetên 
kurdan jî mîna rengînbûna kesayeta wan 
bi şox û şeng bi nav û deng in. Bi hêviya 
şahî û xweşî qet ji dilê vî gelî kêm nebe. 

Li rojhilatê Kurdistanê muzîk û jin  

Dawetên kurdan bi şox û şeng in
Zîzê

Sayîme Xakpûr

Ji bo abonetiyê

Werin em bi hev re li gund û şûnwarên 
navçeya Heskîfa Êlihê bigerin. Em bibînin 
ku warê çand, dîrok û seyranê Heskîf çiqas 
di bin avê de maye, çiqas talan û wêran 
bûye. Bi bendava Heskîfê re dê  hemû 
warên Heskîfê di bin avê de bimîne.  

Di pevajoya AKP’ê de bi sedan ben‐
dav hatin avakirin, daristan hatin şewi‐
tandin. Erdnîgariya Kurdistanê hat 
bombekirin. Ev jî nîşan dide ku AKP 
çiqas zerarê dide xwezaya Kurdistanê.  
Ji ber ku hevkarên AKP’ê xweza û dew‐
lemendiyên Kurdistanê li gorî berjewen‐
diyên xwe bikar tîne, hemû xêr û bêrên 
Kurdistanê talan dike û wêran dike. Bi 
pêşxistina sermayeyê re ne tenê xweza 
û ekolojî, di heman demê de hemû zin‐
diyên li ser vê erdnîgariyê zerarek 
mezin dibînin.  

Mirov nikare tenê xwezayê ji dar û 
ber, gul û çîçek, teyr û çûkan bigire 
dest. Ji ber ku xweza ji hemû zindî û 
ruhberan pêk tê. Dema em wisa teng 
nêzîkî xwezayê bibin, em dê nikaribin 
xwezayê biparêzin. Ev feraseta me ya 
teng dê rê li pêşiya talankirin û 
wêrankirina xwezayê negire. Di tu 
serdeman de bi qasî serdema AKP’ê ew 
qas xweza talan nebûye. Ew qas bendav 
li ser erdnîgariya Kurdistan û Tirkiyeyê 
nehatiye avakirin. Rayedarên hikûmetê 
bi vê ferasetê dixwazin axa Kurdistanê 
vala bikin, koçberiya çandî û beşerî pêk 
bînin. Berê bi riya şer, niha jî bi riya 
bendavan Kurdistanê bêmirov dihêlin. 
Tenê rê û rêbaza valakirina axa 
Kurdistanê hat guhertin. Di demên 
desthilatdariyên berê de bi rêbaza şer 
bi milyonan kurd ji ax û warên xwe, ji 
gund û bajarên xwe koçber bûn. Niha jî 
ev polîtîkaya koçberkirinê bi rêya 
bendav û HES’an tê meşandin.  

Niha jî em li rewşa Heskîfê binêrin. 

Heskîf warekî dîrokî, çandî û seyranê ye. 
Ev warê dîrokî û turîzmê ku yek ji dew‐
lemendiya axa Kurdistanê ye, bi riya 
bendavê tê tunekirin. Bi bendava Hes‐
kîfê ku tê avakirin bi sedan gund û gun‐
dik, bi sedan gir û şûnwar di bin avê de 
dimînin. Navçeya Heskîfa  Êlihê di ne‐
qeba 2 şetên Çemê Dîcleyê de sazbûye. 
Ji ber şûnwarên xwe navçeyek herî dî‐

rokî û çandî ye. Her wiha şopa mirova‐
hiyê li vir veşartiye. Ji ber vê dewlemen‐
diya xwe ya çandî û dîrokî bala hemû 
turîstên cîhanê dikişîne ser xwe. Ji ber 
warê turîzmê ye, di heman demê de 
çavkaniya debarê ya gelê herêmê ye. 
Dîroka Navçeya Heskîfê heta 10 hezar 
sal kûr û dûr e. Di sala 1981’ê de wekî 
Qada Xwezayê hatiye îlankirin. Ji ber vê 

yekê biryara parastinê hatiye dayîn. Li 
gel vê biryarê bi fermana hikûmetê tê 
xwestin ku ev warê dîrokî di bin avê de 
bêhiştin. Ev bajarê dîrokî baş nayê zanîn 
ku ji aliyê kê ve hatiye avakirin. Li gorî rî‐
vayetan bi navê “CEFA” tê navkirin. 
Wekî navenda Pîskoposiya Suryaniyan 
tê zanîn. Ji ber axa Heskîfê gelek nerm 
e, hemû bajar ji şikeftan hatiye avakirin. 

Li derdorê zinarê tenişta Çemê Dîcleyê 
şikeft hatine kolan û bajar li vir hatiye 
avakirin.  

Ev warên dîrokî û çandî li hemû we‐
latên cîhanê bi awayekî taybet tên pa‐
rastin. Lê mixabin, ev warê dîrokî û 
çandî ku bala hemû welatên cîhanê diki‐
şîne, bi destê hikûmet û dewletê di bin 
avê de tê hiştin. Hikûmeta AKP’ê bi israr 
dixwaze vî warî di bin avê de bihêle. Bi 
avakirina Bendava ILISU dê bi sedan 
gund û bi sedan girên dîrokî û çandî di 
bin avê de bimînin. Xweza, dîrok, çand û 
mirovahî dê di bin avê de bimîne. Niha ji 
ber polîtîkayên hikûmetê ev şûnwarê tû‐
rîzmê û xwezaya rengîn bi tunekirinê re 
rû bi rû ye. Li gorî raporên der barê Hes‐
kîfa hatine amadekirin de dîroka wê di‐
gihêje 10.000 salan. Niha hêdî hêdî di 
bin avê de dimîne. Ji ber vê yekê;  

Şûnwarê bi sedan sewalên ku neslê 
wan li ber tunekirinê ne, di bin avê de 
dimîne. Lûsa sewalan xera dibe. Dibe 
sedem ku bi sedan cureyên masiyan 
tune bibe. Dê risl û rêjeya avê di asta 
herî bilind de kêm bibe. Dê gelek cûre‐
yên nexweşiyan pêş bikevin.  Bi tuneki‐
rina vê xweza û dîrokê re hafiza û 
çandek tune dibe. Dibe sedema tuneki‐
rina çand û dîroka hezar salan.  

Bi kurtasî ji ber ku Heskîf di bin avê 
de dimîne, çand, xweza û dîroka hezar 
salan tune dibe. Ger ku em naxwazin 
çand, dîrok û şûnwarê me tune bibe, 
divê em li hemberî vê talankirin û wê‐
rankirina xwezayê  bêdeng nemînin. Bê‐
dengiya li hemberî vê tunekirinê ne li 
gorî pîvanên civaka ahlakî û polîtîk e. Tu 
wicdanê mirovan vê yekê qebûl nake. 
Hemû kesên xwedî wicdan divê li hem‐
berî vê tunekirina xwezayê qêrîn û awa‐
zên xwe bilind bikin. Heskîf hêlîn, lûs, 
dayik û wargeha mirovahiyê ye. Ey 
mirov! li dayik û hêlîna xwe, çand, xweza 
û diroka xwe xwedî derkeve! 

Mîrateya cîhanê Heskîf binav kirin 
Evdilbakiyê Heskîfî 

Ev der sûrên Amedê ne. Ev dîwarên 
qayîm ku bi hezarê salan e li ser piyan e, 
bi kevirên bazalt hatiye honandin. Ev 
kevir remzek giranbuha yê Amedê ye…  

Taybetmendiyên Kurdistanê bi ji‐
martinê naqedin. Dîsa em ê behsa gi‐
rîngiyeke wê bikin ku bingeha 
berhemên giranbuha ye.  

Gelek cihên dîrokî hene ku di her 
gera xwe de mirov bi mîmariya wan 
şaşwaz dibe. Di bîranînên me de cih di‐
girin, dibin perçeyek ji jiyana me.  Lê 
gelo em lê fikirîne ku bingeha wan mî‐
mariyan çawa ye an jî kevirên wan mî‐
mariyan ji ku tên û çawa peyda dibin?  

Rengên Welat vê carê berê xwe dide 
çiyayê Qerecdaxê ku kevirên bazalt li wir 
peyda dibin. Kevirên bazalt, piştî ku çiya‐
yên volkanîk diteqin ji bermahîkên ku di‐
reşin derdorê çêdibin. Ji ber ku rêjeya 
germahiya hundirê çiyayên volkanîk pir 
zêde ye, hemû tiştên di nav wan de wekî 
avê herikbar in. Lê belê piştî ku volkan 
diteqin lavên li derdora çiyayan rijiyayî 
sar dibin. Piştî sarbûnê jî hişk dibin û 
dibin kevir. Lê ji ber ku ji germahiyeke 
pir zêde derketine û paşê sar bûne, ev 
kevir kevirên pir hişk ango qayim in.  

Bazalt, li derdora Amedê bi piranî li 
çiyayê volkanîk ê Qerecdaxê peyda dibe. 
Rengê kevirên bazalt reş, an jî gewrekî 
tarî ye. Ji ber vê yekê ye ku wexta mirov 

li Amedê digere avahiyên derdora wê 
gewr in. Ji bilî avahiyan jî, bajar kembe‐
reke zîvîn li xwe pêçaye. 

Ev cure kevir pir hişk in û ji kevirên 
din qayimtir in. Di nav avê de naherifin, 
zingar nagirin û belav nabin. Ji ber vê 
yekê bi salan tu tişt ji wan nayê. Li cihên 
ku têne bikaranîn bi sedsalan hebûna 
xwe diparêzin. 

Li gel avhewaya hişk û şertên zeh‐
met ên xwezayê jî kevirên herî qayim in. 
Ji ber ku li gor avhewayê zû naherifin, li 
cihê ku tên bikaranîn jî bi salan wekî xwe 
dimînin. Di avahiyên ku tên bikaranîn de 
germahiyê kontrol dikin. Zivistanan na‐
hêlin ku sermayeke tund hebe û havînan 
jî dikin ku hundir hênik be.  

Li gor hin çavkaniyan kevirên bazalt 
ji tenduristiyê re jî baş in. Rast e ku ji 
encama teqîna volkanan pêk tên lê ji 
aliye tenduristiyê ve tu bandora wan a 
xerab tune ye. Berovajî vê yekê ji ber 
ku havînan malan hênik dihêlin û zivis‐
tanan jî hundir germ dimîne nahêle ku 
di malê de alavên bi elektrîk bêne bika‐
ranîn û bandora neyînî a ceyranê li ser 
mirovan çêbibe. 

Gelek cureyên kevirên bazalt hene 
lê du cureyên kevirên bazalt ên Amedê 
hene. Bazaltên qulqulkî û bazaltên 
nequl.  Bazaltên nequl ji kevirên qul‐
qulkî hişktir in. Di mîmariyan de mirov 
dibîne ku di derî û paceyan de bazaltên 
nequl hatine bikaranîn. Di dîwaran de jî 
bi piranî bazaltên qulqulkî hatine bika‐
ranîn. Ji ber ku bazaltên nequl qayimtir 
in xwestine derî û pace ango cihên gi‐

rîng saxlem bin.  
Li Qerejdaxê û li navenda Amedê 

kargehên ku kevirên bazalt şahîk dikin û 
şikl didin wan hene. Bi rastî ev yek karekî 
pir zehmet e. Kevirên qerase ji cihên 
wan rake û bîne ji nû ve wan bike şiklekî. 
Bi mekîneyên mezin keviran tînin û ev 
yek rewşeke têra xwe tirsnak e.  

Kargehên ku li ser bazaltan dixebi‐
tin, keviran hem dişînin bajarên Kurdis‐
tanê hem jî dişînin welatên biyanî jî… ji 
welatên derve gelek daxwazên bazal‐
tan hene lê hem ji ber giraniya wan 
hem jî ji ber bê derfetiyan şandina wan 
zehmet e. Li gel vê yekê jî karsaz hewl 
didin ku keviran bişînin. 

Lê belê êdî ev kevir wekî zemanê 
berê di lêkirina dîwaran de kêm tên bi‐
karanîn. Lê belê bikaranîna wan a di sek‐
tora avahîsaziyê de berdewam e. Dibe 
ku şiklê bikaranînê guherîbe lê bazalt hê 
jî yek ji wan kevirên herî hêja ye.  

Wekî ku ji navê wan jî tê fêmkirin 
kevirên bazalt li Amedê pir in. Ji ber wê 
yekê ye ku gelek mîmariyên dîrokî yên 
Amedê bi kevirên bazalt hatine çêkirin. 
Mirov li kîjan kuçe û kolanên Amedê bi‐
nêre, dibîne ku kevirên bazalt hatine bi‐
karanîn. Mînaka herî li berçav jî Sûrên 
Amedê ne.  

Vaye Sûrên Amedê… 
Bedena kevnar, parastgeha şaristani‐

yan û sitargeha gelên Mezopotamya… 
Piraniya Sûrên Amedê ji kevirên ba‐

zalt ên Amedê hatine çêkirin. Bi rehetî 
mirov dikare bibêje ku ji ber vê yekê sûr 
heta roja me li ser piya mane.  

Ku mirov Amedê tîne ber çavê xwe 
mirov kûr û dûr diçe. Rengê her wela‐
tekî heye, bêhna her bajarekî… Rengê 
amedê jî gewr e. Bajarekî di nav sûran 
de diqilqile û mîna volkanekî tim li 
benda teqînê ye.   

Her wiha li Amedê gelek mîmariyên 
balkêş û xwedî dîrokeke qedîm hene. 
Ku mirov bingeha mîmariyan nekole, 
dibe ku mirov tênegihije ka çima ev mî‐
marî ew qas balkêş û nû ne.  

Li keleha navîn em berê xwe bidin 
Dêra Saint George, em ê bibinin ku ew 
dêra giranbuha jî bi kevirên bazalt ha‐
tiye avakirin. 

Her wiha malên navdar yên Amedê jî 
dîsa bi van keviran hatine honandin. Ev 
xaniyên bi hewş, digel teknolojî ewqas bi 
pêşketiye, hê jî xaniyên ku mirov lê dige‐
rin û dixwazin bibin rûniştvanê wê. 

Qayîmbûn û saxlembûna bazaltan li 
bajarên derdora Amedê jî deng vedaye. 
Ji ber vê yekê ye ku li hin bajaran mirov 
rastî mîmariyên ji kevirên bazalt tê.  

Di her rengekî Kurdistanê de mirov 
ne tenê rastî rengekî tê. Di nava rengekî 
de gelek ton ên ji hev cuda hene…  

Bazalt yek ji wan rengên Kurdistanê 
yê bingehîn e. Mirov berê xwe bide kîjan 
alî, dibîne ku çend rengên balkêş tevlî‐
hev bûne. Her yek ji wan tabloyekê 
temam dikin. Bêyî rengekî jî wêne kêm 
dimîne, wate qels dibe.  

Ev der Sûrên Amedê ne… 
Ev dîwarên ha bi kevirên bazalt ha‐

tine honandin.  
Ev kevir êdî rengê Amedê ye… 

Kevirên Amedê
Bêrîvan Karatorak

